
ሄርንያ ብኸመይ ይፍጠር?ሄርንያ ብኸመይ ይፍጠር?

እቲ እቲ 
ቐዳማይ ቐዳማይ 
መባእመባእ

ሰላዪ ዓሳ ነባሪን በላሕቲ ሰላዪ ዓሳ ነባሪን በላሕቲ 
እንስሳታትንእንስሳታትን

ኣበዓዕላ ቅዱስ ዮሃንስ፡ ኣብ ኣበዓዕላ ቅዱስ ዮሃንስ፡ ኣብ 
ከተማ ዓሰብከተማ ዓሰብ ቻይና - ቻይና - 

ዳዊት ዕዉት ዳዊት ዕዉት 
ኣንበሳ ዓቐብ ኣንበሳ ዓቐብ 

ኮይኑኮይኑ

ገጽ  7ገጽ  7

ኣመሓዳሪ ዞባ ደቡብ፡ ወፍሪ ምዕቃብ ማይን ሓመድን ክድፋኣሉ ጸዊዑብሰንኪ ክሊማዊ ለውጢ ዝተሃስየ 
ኣከባቢን ማሕድሮ ተፈጥሮን ናብ ንቡር 
ንምምላስ በቲ ሓደ፣ ሕርሻዊ እቶትን 
እቶታውነትን ንምዕባይ ድማ በቲ ካልእ፡ 
ህዝብን ኣካላት መንግስትን ብውህደት 
ክዓዩ፡ ኣመሓዳሪ ዞባ ደቡብ ኣቶ ሃብተኣብ 
ተስፋጼን ኣዘኻኺሩ።
ብ2 መስከረም ኣብ ንኡስ ዞባ 

ድባርዋ ምስ ኣመሓደርትን ኣነባበርትን 
ምምሕዳራት ከባቢ ዓዲቀ-ተኹላ፡ 
ገርጠጢን ክሳድ-ዳዕሮን ኣብ ዝገበሮ 
ርክብ፡ ኣቶ ሃብተኣብ፡ ጥብ ዝበለት 
ማይ ብምዕቃብን ዝተባሕጎጐ ከባቢ 
ብምፍዋስን ክሊማዊ ለውጢ ክምከት 
ከምዝከኣል ብምሕባር፡ ተሳትፎ ህዝቢ 
ክዓዝዝ ኣተሓሳሲቡ።
“ባህርያዊ ጸጋታትና፡ ብውሕሉል 

መንገዲ ምጥቃምን ምዕቃብን ይግባእ” 
ብምባል፡ ህዝቢ ብፍላይ ከኣ ሓረስቶት 
ዘይሓላፍነታዊ ተጠቃምነት ናይ ሕርሻ 
መሬት፡ መገሃጫታት፡ ምንጪ ማያትን 
ኣግራብን ከወግዱ ተማሕጺኑ።
ሓላፊ ጨንፈር ኣከባቢ ኣቶ ተኪኤ 

ተኽለሚካኤል ብወገኑ፡ ብዛዕባ ተታሒዞም 
ዘለዉ መደባት ውሁድ ምሕደራ ሃብቲ 

ማይ መብርሂ ድሕሪ ምሃብ፡ ኣብ’ተን 
ሰለስተ ምምሕዳራት ከባቢ ብዛዕባ ዝካየድ 

መደባት ምፍዋስ ማይ-ክዖታት ገሊጹ።
ምዕቃብ ማይን ሓመድን፡ እቶታውነት 

ኣብ ምዕባይን ስነ-ሂወታዊ ብዙሕነት ኣብ 
ምስሳንን ልዑል ኣስተዋጽኦ ከምዘለዎ 

ብምጥቃስ፡ ውሑስን ቀጻልነት ዘለዎን 
ሓምላይ ኣከባቢ ንምፍጣር፡ ንቕሓትን 
ተበግሶን ህዝቢ ክብርኽ ኣዘኻኺሩ። 
ተሳተፍቲ ኣብ ዝሃብዎ ርእይቶ፡ 

ረብሓታት ምዕቃብ ማይን ሓመድን 
ብዝግባእ ተገንዚቦሞ ከምዘለዉ 
ብምሕባር፡ ኣብ መጻኢ ዓቕሚታቶም 
ኣወሃሂዶም ከባቢኦም ንምልማዕ 
ብውህደት ከምዝሰርሑ ኣረጋጊጾም።

ኤርትራውያን ነበርቲ ዓባይ-ብሪጣንያ፡ ዝኽሪ ምጅማር ብረታዊ ቃልሲ ጸምቢሎም
ኤርትራውያን ነበርቲ ዓባይ-ብሪጣንያ፡ 

ዝኽሪ መበል 63 ዓመት ምጅማር 
ብረታዊ ቃልሲ ህዝቢ ኤርትራ፡ 
“ውሕስነት ሰላም ብመኸተ” ብዝብል 
ቴማ ብ8ን 9ን መስከረም ኣብ ከተማ 
ለንደን ብድምቀት ጸምቢሎም።
ኣብ’ቲ ብርክት ዝበሉ ኤርትራውያን 

ዝተሳተፍዎ መደብ፡ ፈጻሚ ጉዳያት 
ኤምባሲ ኤርትራ ኣብ ዓባይ-ብሪጣንያን 
ኣየርላንድን ኣቶ ሳልሕ ዓብደላ፡ ባሕቲ 
መስከረም - ህዝቢ ኤርትራ ብመሪሕነት 

ሓርበኛ ሓምድ እድሪስ ዓዋተ ንኣርዑት 
መግዛእቲ ንምምሓው ፈላሚት ጥይት 
ዝተኰሰላ፡ ትእምርቲ ጅግንነትን 
ዘይተጻዓድነትን ከምዝዀነት ገሊጹ።
እቲ ጽምብል፡ ብባህላውን ስነ-ጥበባውን 

መሰናድኦታት ዝተሰነየ ነይሩ።
ብኻልእ ወገን፡ ውዳበ መንእሰያት 

ህግደፍ ኣብ ከተማ ኣዊል - ደቡብ-
ሱዳን፡ ቀዳማይ ጉባኤኡ ብ7 መስከረም 
ኣቃኒዑ።
ኣብ’ቲ ኣጋጣሚ ዝተረኽበ ኣምባሳደር 

ኤርትራ ኣብ ሪፓብሊክ ደቡብ-ሱዳን 
ኣቶ ዮውሃንስ ተኽለሚካኤል፡ ኣብ 
ቃልሲ ንሓርነት ዝተዀስኰሰ ክብርታት 
ናብ ተረከብቲ ሕድሪ ወለዶታት ሳላ 
ዝተሰጋገረ፡ መንእሰያት ኣብ ምውሓስን 
ህንጸትን ሃገር ታሪኽ ይሰርሑ 
ከምዘለዉ ብምጥቃስ፡ ተሳተፍቲ 
ንቕሓቶም ኣበሪኾም ከምኡ’ውን 
ፍልጠትን ሞያን ደሊቦም ኣበርክቶኦም 
ከዕዝዙ፡ መድረኽ ዝጠልቦ ምዃኑ 
ኣገንዚቡ።

ኣቦ-መንበር ማሕበረ-ኮም 
ኤርትራውያን ኣብ ኣዊል መንእሰይ 
ተኽሊት በየነ ብወገኑ፡ ታሪኽ ኤርትራ 
ታሪኽ መንእሰያት ስለዝዀነ፡ መንእሰያት 
ህግደፍ ውዳበኦም ኣሐዪሎም ኣብ 
ህንጸት ሃገሮም መሪሕ ተራ ክጻወቱ 
ተላብዩ።
ተሳተፍቲ ኣብ መወዳእታ፡ 13 

ዝኣባላታ ኣካያዲት ኣካል ድሕሪ 
ምምራጽ፡ ሃገር እትጠልቦ ግቡኣት 
ከምዘማልኡ ኣረጋጊጾም።
እዚ ከም’ዚ’ሉ እንከሎ፡ ኤርትራውያን 

ነበርቲ ኣዊል - ደቡብ-ሱዳን፡ ዝኽሪ መበል 
63 ዓመት ምጅማር ብረታዊ ቃልሲ 
ህዝቢ ኤርትራ፡ ነታ ዕለት ብዘንጸባርቕ 
መሰናድኦታት ጸምቢሎምዎ።
ብዘይካ’ዚ፡ መበል 25 ዓመት ፈስቲቫል 

ኤርትራውያን ነበርቲ ቶሮንቶን ከባቢኣን 
- ካናዳ፡ ከምኡ’ውን ዝኽሪ 50 ዓመት 
ምጅማር ፈስቲቫል ቦሎኛ፡ “ውሕስነት 
ሰላም ብመኸተ” ኣብ ትሕቲ ዝብል 
ቴማ፡ ካብ 31 ነሓሰ ክሳብ 2 መስከረም 
ብልዑል መዓርግን ሱታፌን ተቓኒዑ።
ኣብ’ዚ ኣስታት 15 ሽሕ ካብ ካናዳ፡ 

ሕቡራት መንግስታት ኣመሪካን 
ኤውሮጳን ዝመጽኡ ዜጋታትን 
መሓዙት ኤርትራን ዘአንገደ ፈስቲቫል፡ 
ባህላዊ ትሕዝቶ ዘለዎ ናይ ንግዲ 
ቁሸታት፡ ቁሸት ሃማደኤ፡  ቁሸት 
ኤርትራዊ-ካናዳዊ ማሕበረሰብ ኣብ 

ቶሮንቶን ከባቢኣን፡ ህዝባዊ ሰሚናራት፡ 
ስፖርትዊ ጥፈታትን ባህላዊ ምርኢትን 
ዘጠቓለለ ነይሩ።
ኣብ’ቲ መኽፈቲ ስነ-ስርዓት፡ ሓላፊት 

ቤት-ጽሕፈት ጠቕላሊ ቈንስል ኤትርራ 
ኣብ ካናዳ ወ/ሮ ኣማረሽ መብራህቱ፡ ናይ 
ክብሪ ዕዱም ዶ/ር ተስፋይ ኣርዓዶም፡ 
ከምኡ’ውን ሚኒስተር ኣህጉራዊ 
ልምዓት ካናዳ ኣሕመድ ሑሴን 
ተረኺቦም ነይሮም።
ወ/ሮ ኣማረሽ ኣብ ዘስመዓቶ ቃል፡ 

ናይ ሎሚ ዓመት ፈስቲቫል ምስ 
ዝኽሪ መበል 63 ዓመት ምጅማር 
ብረታዊ ቃልሲ ምጽንባሉ ድርብ ሓጐስ 
ከምዝዀነ ብምጥቃስ፡ ኣበርክቶ ንዝገበሩ 
ኣካላት ምስጋና ኣቕሪባ።
ኣቦ-መንበር ኣወሃሃዲ ሽማግለ በዓላት 

ካናዳ ኣቶ ተመስገን ሓይልኣብ ብወገኑ፡ 
ድምቀት ናይ ሎሚ ዓመት ፈስቲቫል፡ 
ውጽኢት ሓያል መኸተ ስለዝዀነ፡ እዚ 
ናይ መኸተ መንፈስን ክብሪታትን ኣብ 
መጻኢ ብዝለዓለ ከምዝቕጽል ጽኑዕ 
እምነቱ ገሊጹ።
ኣብ ናይ ሎሚ ዓመት ፈስቲቫል፡ 

ደቂኣንስትዮ ብሓፈሻ ኣባላት ሃማደኤ 
ድማ ብፍላይ፡ ከምኡ’ውን መንእሰያት 
ቶሮንቶን ከባቢኣን ዝገበርዎ ልዑል 
ኣበርክቶ፡ ብኣካየድትን ተሳተፍትን 
ምስጋና ረኺቡ።

ስእሊ -  ፊልሞን ትካቦ

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሄርንያ ብኸመይ ይፍጠር?ሄርንያ ወይ ኤርንያ (Hernias)፡ 
ብምምናህ ከምኡ’ውን ምድኻም 
ጭዋዳታት ዝፍጠር ጥዕናዊ ጸገም እዩ። 
እዚ፡ ሓደ ኣካል (organ)፡ ነቲ ሒዝዎ 
ዘሎ ጭዋዳ ወይ ቲሹ ደፊኡ ካብ 
ቦታኡ ክፍንተት፡ ወይ በቲ ከቢቡ ሒዝዎ 
ዘሎ መናድቕ በሲዑ ክወጽእ እንከሎ 
ይፍጠር። 
ሕማም ኤርንያ ብዙሕ ግዜ ኣብ ከባቢ 

ከስዐ፡ ኣብ መንጎ ኣፍ-ልብን ምሕኵልትን 
ኣብ ዘሎ ውሽጣዊ ክፍሊ ሰብነት የጋጥም። 
ኣብ ላዕለዋይ ሰለፍን ረቃቒቶን’ውን 
የጋጥም እዩ። 
መብዛሕትኦም ዓይነት ሕማም ኤርንያ 

ንህይወት ዝፈታተን ጸገም ዘስዕቡ’ኳ 
እንተዘይኮኑ፡ ብዘይ ሕክምናዊ ሓገዝ 
ባዕሎም ክሓውዩ ዝኽእሉ ግን ኣይኮኑን። 
ምስ ግዜ ጥዕናዊ ሓልክታት ክፈጥሩ 
ንቡር እዩ።
 
ዓይነታት ኤርንያዓይነታት ኤርንያ
ዝተፈላለዩ ዓይነት ሕማም ኤርንያ 

እዮም ዘለዉ። ገለ ካብኦም ንምጥቃስ፦
‘ኢንጒናል’ ኤርንያ (Inguinal hernia)
እዚ እቲ ኣዝዩ ልሙድ ዓይነት ሕማም 

ኤርንያ እዩ። መዓንጣ ንታሕተዋይ ሸነኽ 
ከስዐ ደፊኡ ወይ በሲዑ/ቀዲዱ ብምውጻእ፡ 
መትረብ ‘ኢንጒናል’ ሒዝዎ ንዘሎ ቦታ 
ከጻብበሉ እንከሎ የጋጥም። 
መትረብ ‘ኢንጒናል’፡ ኣብ ረቃቒቶ 

ክፍሊ ሰብነትና እዩ ዝርከብ። ኣብ ደቂ 
ተባዕትዮ፡ እዚ ክፍሊ’ዚ ዕትብቲ ዘርኢ 
ወዲ ተባዕታይ (spermatic cord)፡ 
ካብ ሽፋን ከስዐ ተበጊሱ ክሳብ ኣስኪት 
(scrotum) ተዘርጊሑ ይርከብ። እዚ 
ዕትብቲ’ዚ ክሳብ ፍረ-ነብሲ (testicles) 
እዩ ዝበጽሕ። ስለዚ፡ ‘ኢንጒናል’ ኤርንያ 
ዝኽሰት መናድቕ ናይዚ ክፍሊ ምስ 
ዝደኽሙ እዮም።  
ኣብ ደቂ ኣንስትዮ መትረብ ‘ኢንጒናል’፡ 

መላግቦ (ligament) ዝሓዘ ኮይኑ ማህጸን 
ኣብ ቦትኡ ክቐውም ይገብር። እዚ ዓይነት 

ኤርንያ’ዚ ብዙሕ ግዜ ኣየጋጥመንን እዩ። 
‘ኢንጒናል’ ኤርንያ ብዙሕ ግዜ ኣብ 

ደቂ ተባዕትዮ እዩ ዘጋጥም። ምኽንያቱ፡ 
እቲ ወዲ ተባዕታይ ገና ውልድ ምስ በለ 
ኣትሒዙ፡ እቶም ጽምዲ ፍረ-ነብሲ በቲ 
መትረብ ክንቀሳቐሱ ስለ ዝጅምሩ። በቲ 
መትረብ ምስ ዝሓልፉ ሽዑ ንሽዑ እዩ 
ዝዕጾ። ምስ ዕብየት፡ ብሰንኪ ምድኻም 
ጭዋዳታት ናይቲ መትረብ ክይተዓጽወ 
ምስ ዝተርፍ ግና ንሕማም ኤርንያ 
የቃልዕ። 
‘ሂያታል’ ኤርኒያ (Hiatal hernia)
እዚ ዓይነት ኤርንያ’ዚ፡ ከስዐ 

ንድያፍራም፡ ማለት ንናውቲ ከብድን 
ደረትን ንዝፈሊ ክፍሊ፡ በሲዑ ናብ ኣፍ-
ልቢ ምስ ዝመጽእ የጋጥም። ዲያፍራም፡ 
ብጭዋዳታት ዝቖመ ረቂቕ ፈላዪ ቀጸላ 
ኮይኑ፡ ብምጭባጥን ምዝርጋሕን ናብ 
ሳንቡእ ዝግባእ ኣየር ከም ዝኣቱ ብምግባር 
ብግቡእ ክነስተንፍስ ይሕግዝ። ኣብ ኣፍ-
ልብን ኣብ ከስዐን ንዘሎ ኣካላት ድማ 
ግቡእ ቦትኦም ብምትሓዝ ይፈላሊ። 
እዚ ዓይነት ኤርንያ’ዚ ኣብ ልዕሊ 

50 ዓመት ዝዕድሚኦም ሰባት እዩ 
ብብዝሒ ዝርአ። ህጻናት፡ ካብ መፈጠሮም 
ዘጋጥሞም ከምዚ ዓይነት ኤርንያ ኣዝዮም 

ውሑዳት እዮም። 
ዕትብቲ ኤርንያ (Umbilical hernia)
እዚ ኣብ ህጻናት ብብዝሒ ዝርአ ኤርንያ 

እዩ። መዓንጣ ንመንዳቕ ከስዐ ደፊኡ ኣብ 
ከባቢ ሕምብርቲ ሕበጥ ይፈጥር። እዚ 
ሕበጥ’ዚ እቲ ህጻን ክበኪ እንከሎ ዝያዳ 
ጎሊሑ ይርአ። 
እዚ ዓይነት ኤርንያ’ዚ ካብ 1 ክሳብ 2 

ዓመት ኣብ ዝዕድሚኡ ህጻን የጋጥም። 
ክሳብ 5 ዓመት ዕድመ ኣብ ዘሎ ግዜ 
ምስ ዘይጠፍእ፡ ናይ ግድን ሕክምናዊ 
መብጣሕቲ ክግበረሉ የድሊ። ምስ 
ዘይግበረሉ ግና ኣብ ደረጃ ዕብየቱ ብዙሕ 
ጥዕናዊ ሓልክታት ክፈጥረሉ ይኽእል።  
ዕትብቲ ኤርንያ ሳሕቲ ኣብ ዓበይቲ 

ይርአ እዩ። ከስዓት ሰባት፡ ንኸምዚ ዓይነት 
ኤርንያ ዝተቓልዑ እዮም። 

ምልክታት ኤርንያምልክታት ኤርንያ
እቲ ሕማም ኣብ ዘጋጠመሉ ክፍሊ 

ሰብነት፡ ሕበጥ ወይ ዕንኳር ምህላው እቲ 
ኣዝዩ ልሙድ ምልክት እዩ። ‘ኢንጒናል’ 
ኤርንያ ዘለዎ ሰብ ንረቃቒቶን ሰለፍን 
ኣብ ዘራኽብ ዓጽሚ በገድ (pubic bone) 
ዓንኳር ክፍተር ልሙድ እዩ።  እዚ 
ዓንኳር’ዚ፡ ብዙሕ ግዜ ክተለልዮ ዝከኣል፡ 
ደው ወይ ጉምብሕ ኣብ እትብለሉ 
እዩ። ክትስዕል እንከለኻ’ውን ብግቡእ 
ክትድህስሶ ይከኣል እዩ። ኣብ እትድቅስ 
ወይ ንጎኒ ጎቦ ኣብ እትኾነሉ እዋን ግን 
እቲ ምልክት ክጠፍእ ይኽእል። 
ኣብቲ ዕንኳር ዘለዎ ክፍሊ ሰብነት 

ዘይምቹእነትን ቃንዛን ዝኣመሰሉ 
ስምዒታት ይርአ እዩ። 
እቲ ዓይነት ኤርንያ ‘ሂያታል’ ምስ 

ዝኸውን ምቅጻልን ምሽቕሻቕ ልቢ፡ ኣብ 
ግዜ ምውሓጥ መግቢ ዝርአ ቃንዛ፡ ቃንዛ 
ኣፍ-ልቢ ወዘተ ዝኣመሰሉ ምልክታት 
ይርአ። ቃሓር’ውን ካብቲ ልሙድ 
ምልክት ‘ሂያታል’ ኤርንያ እዩ።
ኣብ መብዛሕትኡ ኣጋጣሚታት ኤርንያ 

ግሁድ ዝኾነ ምልክታት ኣየርእን እዩ። 

ሕክምናዊ መርመራ ብምክያድ ጥራይ 
እዩ ብግቡእ ክተለልዮ ዝከኣል። 

ጠንቅታት ኤርንያጠንቅታት ኤርንያ
ኤርንያ ብሰንኪ ምምናህን ምድኻምን 

ጭዋዳ እዩ ዘጋጥም። ብመሰረት እቲ 
ጠንቁ፡ ኤርንያ ንኽምዕብል ሓጺር ወይ 
ነዊሕ ግዜ ክወስድ ይኽእል። 
ገለ ካብቶም ጭዋዳታት ክደኽሙን 

ክምህምኑን ዝገብሩ ጠንቅታት፡-
* ምስ መዋልዶ ዝርአ ጸገም ኣብ 

ጭዋዳ፡
* ዕድመ፡
* ብሰንኪ መጉዳእቲ ወይ መብጣሕቲ 

ዝርአ ጸገም፡
* ኣህላኺ ስራሕ ምዕያይን ልዕሊ ዓቐን 

ክብደት ምስፍሳፍን፡
* ቀጻሊ ምስዓል፡
* ብዙሕ ግዜ ነፍሰ-ጾር ምዃን፡
* ዕንጫረ/ ተደጋጋሚ መንፋሕቲ 

ከብዲ፡
* ምኽሳዕን ልዕሊ ንቡር ክብደት ሰብነት 

ምውናንን፡
* ኣሳይቲዝ (ascites) - ኣብ ከስዐ 

ዘይንቡር ፈሳሲ ምእካብ ወዘተ ክጥቀሱ 
ይከኣል። 

ፍወሳፍወሳ
እቲ እንኮ ኣድማዒ ፍወሳ ሕማም 

ኤርንያ መብጣሕቲ እዩ። ግዳያት ናይዚ 
ሕማም፡ መብጣሕቲ የድልዮ ኣየድልዮን 
ኣብ ዓቐን ናይቲ ኤንርያ እዩ ዝምርኮስ። 
እዚ ድማ ኣብ ሕክምና ብምኻድ 
ብዝግበር ግቡእ መርመራ ይፍለጥ። 
ሓካይም ብዝገብርዎ መርመራ ክብደት 
ናይቲ ኤርንያ ክግምግምዎ ይኽእሉ 
እዮም። 
ኣብ ገለ ኩነት፡ ብውሽጢ ኽዳን 

ብዝግበር ዕጣቕ ነቲ ኤርንያ ካብ ቦትኡ 
ንኸይንቀሳቐስ ብምግባር ዝግበር ፍወሳ 
ኣሎ። እዚ ፍወሳ’ዚ ኣድማዒ ክኸውን 
እንተኾይኑ፡ ምስ ሓኪም ብምርድዳእ 
ክግበር እዩ ዘለዎ። 
ዓይነት እቲ ኤርያ ‘ሂያታል’ ምስ 

ዝኸውን፡ ከም ቃሓርን ምቅጻል ኣፍ-
ልብን ዝኣመሰለ ምልክታት ስለ ዘለዎ፡ 
ቃሓር ዘህድእ መድሃኒት ኣመጋግባን 
ብምውሳድ ንግዚኡ ካብ ቃንዛ ምንጋፍ 
ይከኣል። 

ዘቤታው ፍወሳዘቤታው ፍወሳ
ኣብ ገዛ ንገብሮ ክንክን ሕማም ኤርንያ 

ክፍውሶ ዝኽእል’ኳ እንተዘይኮነ፡ ነቲ 
ምልክታትን ዝፈጥሮ ቃንዛን ኣብ ምህዳእ 
ግን ሓጋዚ እዩ። 
ጽሕጊ ዘለዎም መግብታት ብብዝሒ 

ምምጋብ፡ ካብ ዕንጫረ ወይ መንፋሕቲ 
ከብዲ (constipation) የናግፍ እዩ። 
ዕንጫረ ከብዲ ሓደ ካብ ጠንቂ ሕማም 
ኤርንያ እዩ። ጽሕጊ ካብ ኣእካል፡ ጥረታት፡ 

ፍሩታታትን ኣሕምልትን 
ክንረኽቦ ይከኣል። 
ኣብ ዓይነትን ብዝሕን ኣመጋግባ 

ለውጢ ምግባር’ውን ምልክታት 
ሕማም ኤርንያ፡ ብፍላይ ድማ 
ኤርንያ ‘ሂያታል’ ኣብ ምጉዳል 
ሓጋዚ እዩ። ብዙሕን ልዑል 
ትሕዝቶን ዘለዎም መግብታት 
ካብ ምምጋብ ምቑጣብ። 
ድሕሪ ምምጋብ ክትድቅስ’ውን 
የብልካን። ዝተመጣጠነ 
ክብደት ሰብነት ክትውንን’ውን 

ምጽዓር። 
ጠንቂ ቀሓር ዝኾኑ ቅብኣት ዘለዎም 

መግብታት ካብ ምምጋብ ምቑጣብ። 
ሽጋራ ምትካኽ’ውን ምቁራጽ። 
ሓልክታት ኤርንያ
ኤርንያ ብግቡእ ምስ ዘይፍወስ 

ዝተፈላለዩ ጥዕናዊ ጸገማት ከማዕብል 
ይኽእል እዩ። እቲ ኤርንያ ብኣግኡ ምስ 
ዘይፍወስ፡ እናገዘፈን ምልክታቱ እናበኣስን 
ስለ ዝኸይድ ኣብቲ ከባቢኡ ኣብ ዝርከቡ 
ቲሹታት ጸቕጢ ይፈጥር። መዓንጣ 
ንመንደቕ ከስዐ በሲዑ ምስ ዝወጽእ፡ 
ተቐርቂሩ ስለ ዝተርፍ፡ ተደጋጋሚ ቃንዛን 
ካልእ ጥዕናዊ ጸገማትን ክፈጥር ይርአ 
እዩ። 
እቲ ኤርንያ ካልእ ሓልክታት ይፈጥር 

ከም ዘሎ ዘርእዩ ምልክታት ሓያሎ እዮም። 
+ እቲ ሕበጥ መመሊሱ ምቕያሕ፡
+ እቲ ቃንዛ መመሊሱ ምብኣስ፡
+ ተደጋጋሚ ተምላስን ዕግርግርን፡
+ ክቱር ረስኒ ምግባር ወዘተ ክጥቀሱ 

ይከኣል። 
ምክልኻልምክልኻል
ሕማም ኤርንያ ምሉእ ብምሉእ 

ክትከላኸሎ ዝከኣል ኣይኮነን። ኣብ 
ኣነባብራና ግቡእ ምክትታልን ለውጥን 
ብምግባር፡ ንተኽሎታት ናይቲ ሕማም 
ክተጉድሎ ይከኣል እዩ። 
= ኣትካኺ ምስ እትኸውን፡ ብተኻእለ 

መጠን ከተቋርጾ ምፍታን፡
= ተደጋጋሚ ትስዕል ምስ እትህሉ፡ ነቲ 

ምልክት ብዝግባእ ንምልላይ ሕክምናዊ 
መርመራ ምክያድ፡
= ክብደት ሰብነትካ ምቁጽጻር፡
= ቀልቀል ኣብ እትወጸሉ ወይ ትሸነሉ 

እዋን ብዙሕ ዘይምጽዓር፡
= ጽሕጊ ዘለዎም መግብታት 

ምዝውታር፡
= ንጭዋዳታት ከስዐ ዘተርንዕ ምውስዋስ 

ኣካላት ምዝውታር፡
= ሓያል ጻዕሪ ዝሓትት ስራሕ 

ዘይምዕያይ።

 ምንጪ፦ health lineምንጪ፦ health line

ሰዓት  	መደብ
12፡00	 ሃገራዊ መዝሙር
12፡02	 ሌላ ምስ ከተማ ዓሰብ 
12፡30	 ዜና ትግርኛ
12፡50	 ዜና ስፖርት
12፡55	 ምስ ስነ-ጥበባዊ ፍትሓዊ      
       ገብረሂወት
13፡30	 ዜና ዓረብ
13፡45	 ሄሎ ደባይዋ
15፡30	 ዕላል ምስ ማሰኛን 
       ድምጻዉን 
16፡05	 ሞዛይክ 1ይክፋል
17፡00	 ዜና ትግርኛ	
17፡15	 ድራማ ኣዉደኣመት
17፡30	 ዜና ዓረብ
17፡45	 ሞዛይክ 2ይ ክፋል
19፡25	 እትመት
20፡00	 ዜና ትግረ
20፡15	 ቴራብ ቀጥታ 
21፡00	 ዜና ትግርኛ
21፡25	 ትዕዝብቲ ብዛዕባ 
       ተኸታታሊት ፊልም       	
       ዋልታ ሓርማዝ
22፡00	 ዜና ዓረብ
22፡15	 ድራማ ምምልላእ	
22፡30	 ዜና እንግሊዝ
22፡40	 እንዳ ዝማም

ሎሚ ኣብ ERI-TV 



ሓዳስ   ኤርትራ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

13 መስከረም 2024 - ገጽ 3 መበል 34 ዓመት ቁ.11

እቲ ቐዳማይ መባእ
ገጽ ወለዱን ኣሕዋቱን ከይረኣየ 

ብመገሻኡ ኣቢሉ ናብ ሳዋ ክወርድ ስለ 
ዘይመረጸ እምበር፡ ዓዲ ተውዕል ስንክልና 
ኣይነበረቶን። ንሳ ከም ምኽኒት ተጠቒሙ፡ 
ናብ ሳዋ ካብ ምኻድ ብምትራፍ ካብ 
ባጽዕ ሃፍ እናበለ ሰኑይ መዓልቲ ሃደምቲ 
ኣተወ። ኣጋጣሚ ኰይኑ፡ ኣብታ 
ዝኣተወላ መዓልቲ ኣብ ገዛኦም ናይ 
ዝክር ውራይ ስለ ዝጸንሐ፡ እኽለማይ 
ኣዳልዩ ኣብ መንጎ ዝተኣከበ ስድራ-ቤት፡ 
ኣሕዋትን ደቂ ዓድን ተሓዊሱ ወዓለ። 
ብዅሉ ቤተሰብን ፈታውን “እንቋዕ 
ኣምላኽ ብሰላም ናብ ቤትካ መሊሱ 
ገጽ ወለድን ኣሕዋትን ኣርኣየካ!” …  
ተባህለ። 
ኣብታ ዝክር ንብርሃነ ዝረኣዩዎ ገለ 

ሰባት፡ ወይ ድማ ‘ክኢልናዮ’ በሃልቲ፡ ካብ 
ሃደምቲ እናተበቈጹ ብምኻድ ኣብ ቤት-
ጽሕፈት ምምሕዳር ማእለውያ ተራእዩ። 
“ብርሃነ ወዲ-ቐሺ ሃብትማርያም ካብ 
ስደት ተመሊሱ ዓዲ ኣትዩ ኣሎ፡” ክብሉ 
ነቲ ምምሕዳር ሓበሩ። እቲ ምምሕዳር፡ 
ንዝተፈላለያ ዓድታት ናብ ሳዋ ዝወርዱ 
መንእሰያት ከዳልዋ ኮታ ሓዚኡለን 
ነበረ። ኮይኑ ግን፡ ካብ ዓድታት ሃደምቲ-
ደቂሌፋይ ጌና ኮታአን ኣይዓጸዋን 
ዝነበራ። እዛ ሓበሬታ ነቲ ምምሕዳር ምስ 
በጽሓቶ፡ ሽዑ ንሽዑ ከይደንጐየ ብርሃነ 
ናብ ሳዋ ንኽብገስ ዝእዝዝ መጸዋዕታ 
ወረቐት ኣብ ኢድ ሽማግለ ዓዲ ሃደምቲ 
ከም ትበጽሕ ገበረ። እታ ወረቐት 
ብመንገዲ ምምሕዳር ንብርሃነ ኣብ 
ኢዱ ምስ በጽሓቶ፡ ንሱ’ውን ከይወዓለ 
ከይሓደረ ብድድ ኢሉ ናብ ማእለውያ 
ቤት-ጽሕፈት ምምሕዳር ቀረበ።
ቀሺ ሃብትማርያም ብተግባር ናይቶም 

ሓበሬታ ዘብጽሑን ምምሕዳራትን 
ኣይተሓጐሰን። “ወደይሲ ብርኩ 
ከይዓጸፈ፡ ሓመድ እግሩ ከይነገፈ ኣምሳያ 
ዝዀብለሉ መንእሰያት ብሃንደበት 
ከበግሱዎ!” እናበለ ኣሰር ብርሃነ ወዱ 
ናብ ምምሕዳር ማእለውያ ኣርከበ። 
ብርሃነ እውን ኣብ ቀጽሪ ምምሕዳር 
ኰይኑ ወላዲኡ ክመጽእ ከሎ ካብ 
ማዕዶ ረኣዮ። ቀሺ ጌና ምስ ምምሕዳር 
ከይተራኸበ ኸሎ ኣብ መገዲ ተቐቢሉ 
ዓገቶ’ሞ፡ “ኣቦይ፡ መጺእካ?”
“እንታይ ደኣ ክገብር? ነዚ ምምሕዳር 

ክዛረቦ እየ!”
“ኣይትዛረቦን ኢኻ፣ ሎሚ እንተ 

ተረፍኩ ጽባሕ ምጽወዐይ ኣይክተርፍን 
እዩ። ዘሕምም የብልካን ኣቦ፤ ብኣይ 
ቅሰን! እንቋዕ ደኣ ገጽኩም ረኣኹ’ምበር 
ናብ ሳዋ ክወርድ ወሲነ እየ። ድሓር ከኣ፡ 
ሕድሪ ኣያታተይን ኣቦታተይ ክፍጽም 
እንዳኣለይ ተመዝጊበ ነቒለ ዘለኹ። 
መሪቕካኒ ጥራይ ተመለስ!” በሎ።
ቀሺ፡ ብኣተባባዒ ዘረባ ብርሃነ ወዱ 

ከብዱ ገጥ በለት። “ብርሃነ ወደይ! ካብ 
ዓንተቦ ብመንፍዓትካ ሕጉስ እንድየ፡ ሕጂ 
ድማ ሰብኣይ ኵን! ኪድ’ሞ ጽኑዕ ርገጽ! 
ብሰላም ቤትካ ተመለስ!” ብየማነይቲ 
ኢዱ ኣብ እንግድዓ ውላዱ እናጠብጠበ። 
ብርሃነ ናብ ሳዋ ወረደ። ኣብ ክፍለ 

ሰራዊት 423312 ተመዲቡ ስሩዕ 
ወተሃደራዊ ታዕሊም ጀመረ። ታዕሊም 
ንብርሃነ ብዙሕ ኣየሸገሮን። ካብ ወለዲ 
ተፈሊኻ ምንባር፡ ሳላ ስደት ተለማሚዱዎ 

እዩ። ጕዳይ ምንቅስቓስ’ሞ ኸኣ፡ ንብርሃነ 
ዳርጋ ከም ምዝንጋዕ እዩ። ሳላ ግብረማህጽ 
መነባብሮ ሓረስታይ፡ ወናኒ ጥንኩር 
ኣካላት እዩ ዝነበረ። ታዕሊም ንብርሃነ 
ፍሉይነት እንተ ነይሩዎ፡ ንተዓላማይ 
ናጽነት ዘይህብን ብልዑል ዲስፕሊን ስለ 
ዝቕየድን ጥራይ እዩ።
ኣብ ሰነ 1995 ታዕሊም ተዛዚሙ 

ናብ ዝተመደቡዎ ኣሃዱ ንምጽንባር 
ጕዕዞኦም ብእግሪ ጀመሩዎ። ብዙሕ 
ታሪኻዊ ቦታታት ሳሕል ሓሊፎም ኣብ 
ከበሳ በጽሑ። ብዓድንፋስ ኣቢሎም ናብ 
ደንጎሎ ክሓልፉ ኸለዉ ድማ ደብዳበ 
ናብ ዓዲ ለኣኸ። “ናብ ደንጎሎ ንሓልፍ 
ኣለና’ሞ እንተ ኽኢልካ ኣርክበኒ፡” ትብል 
መልእኽቲ ዝሓዘት ደብዳብ ኣብ ኢድ 
ቀሺ ሃብትማርያም ምስ በጽሐት፡ ቀሺ፡ 
ካብ ዓዲ ዝተበቈጸ መዓስከር ደንጎሎ 
በጽሐ። ተዓላሞ ካልኣይ ዙር ኣብ ደንጎሎ 
ደው ስለ ዘይበሉ ግን መገዱ ብምቕጻል 
ኣብ ጋሕተላይ ኣርከቦም። 
ኣባላት ካልኣይ ዙር ሃገራዊ ኣገልግሎት፡ 

ኣብ ጋሕተላይ ንሳልስቲ ኣቢሎም 
ኣዕረፉ። ቀሺ ሃብትማርያም’ውን ምስ 
ብርሃነ ወዱ ውዒሉ ክሓድር ዕድል 
ረኸበ። ሽዑ እዮም ከኣ ኣቦን ወድን 
ብሰፊሑ ከዕልሉ ዕድል ዝረኸቡ። 
ኵነታት ዓዲ፡ ብርሃነ ዘሕለፎ ኵነታት 
ስደትን ብዛዕባ ሳዋን ኣንፈት ጕዕዞ 
ብርሃነን ካልእን ኣመልኪቶም ወጃዕ 
ክብሉ ሓደሩ። 
ንጽባሒቱ ንግሆ ክፈላለዩ ኸለዉ፡ 

ብርሃነ፡ “ኣቦ፡ ንስድራ ሰላም በለለይ’ሞ 
ሓምለ ኣቢለ ክመጽኣኩም እየ፡” እናበለ 
ናብ ኣስመራ መኪና ኣስቂሉ ኣፋነዎ። 
ቀሺ ብወገኑ፡ “ጽኑዕ ርገጽ ብርሂን 
ወደይ!” ብምባል፡ ኣብታ ኣውቶቡስ 
ኰይኑ ናይ ምፍናው ኢዱ ወዛወዘሉ። 
ብርሃነ ምስ ኣቦኡ ድሕሪ ምፍንናው፡ 

ምስ ብጾቱ ናብ ወደብ ባጽዕ ገጹ 
ኣምርሐ። ዓሰብ ኮር 491 ክፍለ ሰራዊት 
29 ስለ ዝተመደበ፡ ኣብ መርከብ 
ክሳፈሩ ናብ ወደብ ባጽዕ ኣተዉ። 
በታ ዝተሳፈሩላ መርከብ ድሕሪ ናይ 
23 ሰዓታት ጕዕዞ ኣብ ወደብ ዓሰብ 
ኣተዉ። ብርሃነ፡ ኣብ ውሽጢ ከተማ 
ዝነበረ ትካላት ትሕሉ ናብ ዝነበረት 
ካልአይቲ ብርጌድ ምስ ዝተመደቡ 
ኣባላት ዙርያኡ ኰይኑ፡ ቦታኡ ኣብ 

መዓስከር ኣበራጋንዳ ነበረ። ንሱን ብጾቱን 
ኣብ መንጎ ገዳይም ተጋደልቲ ድሕሪ 
ምጽንባሮም፡ ኣብ ውሽጢ ሓጺር ኣዋርሕ 
ንባህርያት ገዳይም ተጋደልቲ ክወርስ ግዜ 
ኣይወሰደሉን። ካብ ግዳማዊ ኣቃውማኡ 
ጀሚርካ፡ ህድኣቱ፡ ዓቃልነቱ፡ ምስ ሰባት 
ናይ ምርድዳእ መንፈሱ፡ ንስራሕ 
ዝነበሮ ተወፋይነቱ፡ ተጋዳላይ’ምበር 
ካብቶም ኣጋይሽ ዋርሳይ እዩ ዝብሎ 
ሰብ ኣይነበረን። በቲ ዝተዓደሎ ተፈታዊ 
መልክዕ፡ ጕብዝናን ዘቕንእ ጠባይን ከኣ 
ኣብ ዓይኒ ብጾቱን ሓለፍቱን ክኣቱ ግዜ 
ኣይወሰደን። ዳርጋ ኵላቶም ዝገደሙን 
ዝሓደሱን ኣባላት ሰራዊት ንብርሃነ 
ዘይፈልጥ ኣይነበረን።
ሰራዊት ኤርትራ ኣብቲ ግዜ’ቲ ኣብ 

እተዛነየ ሃዋህው ነበረ። ኵሉ መንፈሱ 
ልምዓትን ቍጠባዊ ዕብየት ንዘምጽእ 
ወፍሪ ክዓምም’ዩ ተዳልዩ ዝነበረ። ክሳብ 
ሽዑ፡ ከም ብርሃነ ንዝኣመሰሉ ሓደስቲ 
ኣባላት ሃገራዊ ኣገልግሎት ዝፈታትን 
ዓይነት ምንቅስቓስ ኣይነበረን። ናይ 
ሰራዊት መነባብሮ ኰነ ስራሑ ኵሉ ነገር 
ስሩዕ ስለ ዝጸንሖም፡ ርጉኣትን ሕቡናትን 
ኰይኖም ንዝተዋህቦም ስራሕ ብትግሃት 
ኣብ ምፍጻም ነበሩ። 
ኣብ ሕዳር 1995 ግን፡ ነቲ ኣብ 

ዝሰፍሐ ምድሪ ኤርትራን ቀይሕ-
ባሕራን ዝነፍስ ዝነበረ ሰላማዊ ንፋስ፡ ከም 
ዋዛ ገይሩ ኣንፈቱ ዝቐያይር ጠንቅታት 
ዝተሰከመ መንጠሌናት ክነፍስ ጀመረ። 
ኣብዚ ዝተጠቕሰ ወርሒ፡ ሓደ ኣሰካፊ 
መልእኽቲ ናብ ኣዘዝቲ ሓይሊ-ባሕሪ 
ኤርትራን ኣዘዝቲ ኮር 491ን በጽሐ። 
እቲ መልእኽቲ፡ “የመናውያን ኣብ 
ደሴታት ሓንሽ ምንቅስቓሳት ይገብሩ 
ኣለዉ፡” ዝብል ሓበሬታ ዝሓዘ ነበረ። 
ደሴታት ሓንሽ ማለት፡ ሓንሽ ዓባይን 
ሓንሽ ንእሽቶን ዝበሃላ ክልተ ደሴታት 
ኣብ ቀይሕ ባሕሪ ዝርከባ ዀይነን፡ ሓንሽ 
ዓባይ 64 ኪሎ ሜተር፡ ሓንሽ ንእሽቶ 
ድማ 91 ኪሎ ሜተር ሰሜን ካብ ወደብ 
ዓሰብ ይርከባ። 
ሓቅነት ናይቲ ሓበሬታ ክጻረ ስለ 

ዝነበሮ፡ ኣዛዚ ማሪን-ኮማንዶ ሓይሊ-ባሕሪ 
ኤርትራ ኮሎኔል ኣሕመድ መሓመድ 
ዓሊ (ወዲ-ሓሊማ) ሳልሳይ ርእሱ 
ብንእሽቶ ጃልባ ናብቲ ዝተጠቕሰ ቦታ 
ተንቀሳቐሰ። ምስ ብጾቱ ኣብ ዙርያ ደሴት 

ሓንሽ-ዓባይ ኰለላ ድሕሪ 
ምግባሩ፡ ኣብ ሰሜናዊ 
ጫፍ ናይታ ደሴት 
ሰባት ረኣየ። መንነቶምን 
ዕላማ መምጽኢኦምን 
ንምጽራይ’ውን ጃልባኦም 
ናብቶም ሰባት ገጻ 
ከምተንሳፍፍ ገበረ። 
ኣጸቢቑ ድሕሪ ምጽጋዕ፡ 
እቶም ብማዕዶ ክርእዩዎም 
ዝጸንሑ ሰባት ወተሃደራት 
ዝርከቡዎም የመናውያን 
ምንባሮም ኣረጋገጸ። 
ወዲ-ሓሊማ፡ ንሓደ 

ካብቶም ወተሃደራት 
ጸዊዑ፡ “ንዓ ናብ ጃልባና 
ደይብ፡” በሎ። እቲ 
ወተሃደር ግን ንኽድይብ 
ፍቓደኛ ኣይነበረን። 
ድሕሪ’ዚ ወዲ-ሓሊማ፡ “ንስኻ ካብ 
ኣበኻ ንሕና ክንመጽኣካ?” እቲ 
የመናዊ ወተሃደር ድማ፡ “ኣነ ውረዱ 
ኣይብለኩምን’የ፤ እንተ ወሪድኩም ከኣ 
ናታትኩም ሓላፍነት እዩ።”
ወዲ-ሓሊማ፡ ምስ ብጾቱ ካብ ጃልባኡ 

ብምውራድ፡ ብእግሩ ናብቶም ሰባት 
ቀረበ። ኣብታ ቦታ ሽዱሽተ ወተሃደራትን 
15 ሲቭልን ደቂ የመን ጸንሑዎም። 
እቶም ሲቭል ክልተ ንኣሽቱ ገዛውቲ 
ይሰርሑ ነበሩ። ጕጅለ ወዲ-ሓሊማ 
ምስቶም ሰባት ኮፍ ኢላ ሓጺር 
ደቓይቕ ኣዕለለት። ብመሰረት ካብቲ 
ዕላል ዝተጨበጠ ሓቂ፡ የመናውያን፡ ናብ 
ቱሪዝም ዕላማ ዝገበረ ዳህሳስ የካይዱ 
ምንባሮም እዩ። ንኽልተኡ ደሴታት 
ሓንሽ ከም መሬቶም ትሑዝ ገይሮም፡ 
ካብ ሓንሽ ንእሽቶ ንላዕሊ ሓንሽ ዓባይ 
ንንጥፈታት ቱሪዝም ከም ዝመረጹዋ 
ክትግንዘብ ከኣለት። 
ጕጅለ ወዲ-ሓሊማ፡ ነቲ ዝጨበጠቶ 

ሓበሬታ ናብ ዓሰብ፡ (ላዕለዎት ሓለፍቲ) 
ጸብጻባ ኣመሓላለፈት። ቅልጡፍ 
መልሲ’ውን ተዋህባ። እቲ ካብ 
ዝምልከቶ ኣካል ብመንገዲ ወዲሓሊማ 
ናብቶም የመናውያን ዝተላእከ መልሲ፡ 
“ኣብ ልኡላዊ መሬት ኤርትራ 
ሰፊርኩም ስለ ዘለኹም፡ ብዘይ ቅድመ-
ዅነት ንብረትኩም ጠቕሊልኩም 
ልቐቑ፡” ዝብል ናይ ጽሑፍ መልእኽቲ 

ነበረ። ጕጅለ ወዲ ሓሊማ ብወገና፡ 
ነቲ መጠንቀቕታ ኣብ ኢድ’ቶም 

የመናውያን ኣረኪባ ተመልሰት።
መንግስቲ ኤርትራ፡ ደሴታት ሓንሽ 

እጀታኡ ምዃኑ ዝምስክር ብዙሕ 
ጭብጥታት ነይሩዎ እዩ። ታሪኽ ከም 
ዝምስክሮ፡ እንግሊዝ ንየመን ክገዝኣ 
ኸሎ ንደሴታት ሓንሽ የጠቓልሎ 
ኣይነበረን። ብኣንጻሩ፡ ቱርኪ ንገማግም 
ኤርትራ ክገዝእ ከሎ፡ እንተላይ 
ንደሴታት ሓንሽን ደሴታት ዳህላክን 
ኣጠቓሊሉ ኣብ ግዝኣቱ ኣእትዩዎ 
ነበረ።   
ጕጅለ ወዲ ሓሊማ፡ ናይ መጠንቀቕታ 

መልእኽቲ ንየመናውያን ድሕሪ 
ምርካባ፡ ዝተገብረ ለውጢ እንተ 
ነይሩ ንምርግጋጽ፡ እንደገና ድሕሪ 
ሳልስቲ ናብታ የመናውያን ዝነበሩላ 
ቦታ ኸደት። ብርግጽ ከኣ ለውጢ 
ተገይሩ ጸንሖም። ናይ ምልቃቕ 
ለውጢ ዘይኰነስ፡ ብኣንጻሩ ሰራዊት 
ናይ ምድራብ ለውጢ ገይሮም’ዮም 
ጸኒሖምዋ።
የመናውያን ወተሃደራት፡ ኵላቶም 

ብረቶም ኣጻዊዶም ንጕጅለ ባሕረኛታት 
ኤርትራ ተጸበዩዋ። እንተዀነ፡ እታ 
ጕጅለ ብታህዲድ የመናውያን 
ተዳሂላ ንድሕሪት ኣይበለትን። ተሰሪዓ 
ትኽ ኢላ ኣተወቶም። የመናውያን 
ወተሃደራት፡ ካብታ ቀዳመይቲ ምስ 
ባሕረኛታት ኤርትራ ዝተራኸቡላ 
መዓልቲ ጀሚሮም “ኤርትራውያን 
ብሓይሎም ካብ ጀላቡኦም ወሪዶም 
ሓንሽ ይኣትዉ ኣለዉ፡” እናበሉ ይኸሱ 
ነበሩ። ኣብዛ ወተሃደራት ብምውሳኽ 
ጠበናጁኦም ዘቕንዑላ ህሞት ብፍላይ፡ 
ተዅሲ ንኽጅምሩ ኣብ ቀረባ ነበሩ። 
እታ ጕጅለ፡ ቀጥታ ናብቶም ኣባላት 

ሰራዊት ብምእታው “ልኡላውነትና 
ደፊርኩም ኣለኹም” በለቶም። 
የመናውያን ድማ፡ “ካብዚ ደሴት ልቐቑ፡ 
እንተዘየለ ብነፈርቲ ክንድብድበኩም 
ኢና!” ዝብል መልሲ ሃቡዋ። ክልተ 
ኣንጻራት ናይ መጠንቀቕታ ቃላት 
ድሕሪ ምልውዋጦም፡ እቲ ኵነታት 
ብሰላም ዝውዳእ ከምዘይመስል 
ኣረጋጊጾም ክልተ ተጻይ ነናብ 
ወገናቶም ሓበሩ።

ይቕጽልይቕጽል

ምንጪ፦ እኩብ ዛንታታት ተመኵሮ ምንጪ፦ እኩብ ዛንታታት ተመኵሮ 
ገድሊ - መጽሓፍ ዋርሳይ፡ገድሊ - መጽሓፍ ዋርሳይ፡

2ይ ክፋል



ሓዳስ   ኤርትራ

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

13 መስከረም 2024 - ገጽ 4 መበል 34 ዓመት ቁ.11

ጥቕስታት ሕብራዊት ብርዒ
• “ቤተ ንባብ ናይ ኣእምሮ ሆስፒታል እዩ።” - ዘይተፈልጠ- ዘይተፈልጠ
• “ኣዕሩኽ ክትከውን ምምናይ ቅልጡፍ ስጉምቲ እዩ። ዕርክነት ግን  

ከምቲ ቀስ ኢሉ ዝበስል ፍረ እዩ።” - ኣሪስቶትል- ኣሪስቶትል
• “ስቕታ ኣደ ናይ ሓቂ እያ።” -  በንጃሚን ዲስራኤሊ -  በንጃሚን ዲስራኤሊ
• “ጓል ኣንስተይቲ ልክዕ ከም ‘ልፕቶን’ ቀጠፍ ሻሂ እያ። ኣብ ውዑይ 

ማይ ከየእተኻያ ማዕረ ክንደይ ሓያል ምዃና ክትፈልጥ ኣይትኽእልን 
ኢኻ።”- ኤለኖር ሩዝቨልት። ኤለኖር ሩዝቨልት።
• “ጽቡቕ ናይ ምምዝዛን ክእለት ካብ ተመክሮ እዩ ዝመጽእ። 

ተመክሮ ድማ ካብ ሕማቕ ምምዝዛን እዩ ዝመጽእ።”- ሪታ ብራውን- ሪታ ብራውን
• “ነፍሲ ወከፍ ሰብ ናይ ካልኦት ሰባት መሰል  ክሳብ ዘኽብረ 

ብዝደለዮ መንገዲ ህይወቱ ክነብር መሰል ኣለዎ።”- ዳቪድ ቦዝ- ዳቪድ ቦዝ
• “ትማሊ ካብ ሎሚ ዝሓሸ ነይሩ ዝብሉ ሰባት፡ ዋጋ ናይ ሎሚ 

ህላወኦም እዮም ዘጉድሉ።” - ካርል ላገርፈልድ- ካርል ላገርፈልድ

ብዛዕባ መርዘን
ቃንዛ ርእሲ - ርእሱ ዝኸኣለ ሕማም 

ዘይኰነ ከም ምልክታት ናይ ዝተፈላለዩ 
ሕማማት ኰይኑ እዩ ዝኽሰት። እዚ ቃንዛ’ዚ 
ዝዀነ ቃንዛ ኣብ ከባቢ ርእሲ ወይ ክሳድ 
ምስ ዝፍጠር ዝግለጽ ቃንዛ እዩ። ክኢላታት 
ከምዝብልዎ፡ ካብ ርእሲ ባዕሉ ዝጅምር 
ቃንዛ ክፍጠር ኣይክእልን፤ ምኽንያቱ 
ዋህዮታት ናይ ርእሲ ንዝዀነ ቃንዛ 
ከም ቃንዛ ኣብ ርእስና በጺሑ ክስመዓና 
ዘኽእል ተቐባሊ ስለ ዘይብሉ። ኣብ ካልእ 
ክፍሊ ኣካላትና  ጉድኣት ይወርድ እሞ፡ 
ርእሲ ማእከል ናይ ኩሉ ሓበሬታ ክፍሊ 
ኣካላት ክንዲ ዝዀነን እቶም ኣብ ዝዀነ 
ክፍሊ ኣካላት ጉድኣት ክወርድ እንከሎ 
ሓበሬታ ዘመሓላልፉን 
ቃንዛ ተነቀፍቲ ዝዀኑ 
ክፋላት ክርበሹ ምስ 
ዝጅምሩ ኣብ ከባቢ 
ርእስና ቃንዛ ክስመዓና 
ይከኣል። ዝተፈላለዩ 
ዓይነታት ቃንዛ 
ርእሲ ኣለዉ። 
ኣብ ርእሲ ተደጋጋሚ 

ዝመላለስ፡ ብሓደ 
ወይ ክልተ ሸነኽ ናይ መትልሕ ብርቱዕ 
ቃንዛ ዝገብር፡ ተወራራሲ ዝዀነን ምስ 
ናይ ስነ ኣእምሮኣዊ ኩነታት ምትሕሓዝ 
ዘለዎ ቃንዛ ርእሲ መርዘን እዩ። ኣብ 
እዋን ግርዝውና ብዙሓት ደቂ ኣንስትዮ 
በዚ ቃንዛ ይጥቀዓ። ኣብ መወዳእታ 
ዓሰርተታት ዓመታት ዕድመ ዘለወን ደቂ 
ኣንስትዮ ድማ ብዕጽፊ ካብ ደቂ ተባዕትዮ 
ግዳያት ናይ መርዘን ይዀና። ኣብ ደቂ 
ተባዕትዮ ዝበዝሐ ተርእዮታት መርዘን 
ዝያዳ ካብ 25-55 ዘሎ ክሊ ዕድመ እዩ 
ዝኽሰት። ሰለስተ መግለጺታት ናይ ሳዕቤን 
መርዘን ክጥቀሱ ይኽእሉ።
• ምጽባብ ጸኒሑ ድማ፡ ምግፋሕ 

ናይ ኣብ ርእሲ ዝርከቡ ሻምብቆታት 
መተሓላለፊ ደም ዝፈጠሮ ለውጢ 
ምምሕልላፍ ደም ቃንዛ ክፈጥር እንከሎ። 
• እቲ ቃንዛ ካብ ምጭብባጥ ጅማውቲ 

ሰላዪ ዓሳ ነባሪን በላሕቲ እንስሳታትን
ደቂ ሰብ ካብ ካልኦት እንስሳታት 

ዝፈልየና ነጥቢ፡ ስርዓተ ሓንጎልና ዝያዳ 
ካልኦት ዝማዕበለ ብምዃኑ እዩ። ከም 
ውጽኢት ናይዚ ድማ፡ ንነገራት ብግቡእ 
ክንርዳእ፡ ከነስተማቕር ዘኽእል ብልሒ 
ዝተዓደለና ፍጡራት ኢና። ከም ናይ 
ሰብ ዝማዕበለ ሚዛን ኣተሓሳስባ 
ዋላ  ኣይሃልዎም፡ ንዝተፈላለየ 
ነገራት ክርድኡ ዝኽእሉ ካልኦት 
ዓይነታት እንስሳታት’ዉን  ኣለው። 
ገለ ውሑዳት ካብቶም ብርክት ዝበሉ 
በላሕቲ እንስሳታት ተባሂሎም ዝግለጹ 
ንምግላጽ፦ ዓሳ ነባሪ፡ ቺምፓንዚ፡ ከልቢ፡ 
ሓርማዝ፡  . . . ክጥቀሱ ይኽእሉ።
• ዓሳ ነባሪ፡- ኣብ ዝሓለፈ ሰሙን 

ኣብ ምስላይ ተዋፊሩ ጸኒሑ ዝተባህለ 
ጻዕዳ ዓሳ ነባሪ ኣብ ገማግም ባሕሪ 
ኖርወይ ሞይቱ ተረኺቡ። እቲ 
ካሜራ ኣብ ርእሱ ዝተገጠመሉ ዓሳ 

ነባሪ፡ ቅድሚ ሓሙሽተ ዓመት’ውን 
ኣብ ማያት ኖርወይ ተራእዩ ከም 
ዝነበረ ይሕበር። እቲ ዓሳ ነባሪ ብሩስያ 
ዝተዓለመ ክኸውን ተኽእሎ ከምዘሎን 
ስሙ ‘ህቫለድሚር’ ምዃኑን ይግለጽ። 
ዓስከሬን ናይቲ ዓሳ ነባሪ፡ ደቡባዊ 

ምዕራብ ካብ ከተማ ሪሳቪካ ኣብ ዘሎ 
ማያዊ ክፋል እዩ ተረኺቡ። ተጣበቕቲ 
ስነ እንሳሳ ተሃሪሙ ምዃኑ እዮም 
ዝሕብሩ። 
ማእከላይ ዕድመ ጻዕዳ ዓሳ ነባሪ 

60 ዓመት ኣቢሉ ይበጽሕ። ሰላዪ 

ክስዕብ እንከሎ። 
• እቲ ቃንዛ ካብ ምልውውጥ ናይ 

ቀመማት ብፍላይ ድማ፡ ‘ሰረቶኒን’  
ንምምሕልላፍ ሓበሬታን መልእኽቲን 
ዝጸሉ ባእታ ምጉዳል ክኽሰት እንከሎ። 
ሰረቶኒን ንኩነተ ኣእምሮ፡ ናይ ምዝካር 
ክእለት፡ ድቃስ፡ ሙቐትን  ምንቅስቓስ 
ጅማውትን ዝጸሉ ባእታ እዩ። ጠንቂ፦ 
ኣብ ብዙሓት ጥቑዓት እቲ ጠንቂ ፍሉጥ 
እኳ እንተ ዘይኰነ፡ ኩነታት ኣየር፡ መግቢ፡
- ቸኮላታ፡ ፎርማጆ፡ ኣራንሺ፡ ኮሚደረ 
ሽጕርቲ፡ ወይኒ፡ ጨው፡ . . . ።
* ምልውዋጥ ሆርሞናት፡ ማህረምቲ 

ኣብ ርእሲ፡ ብርቱዕ ድኻም፡ ብሓይሊ 
ምስራሕ፡ ጸቕጥን መድሃኒታትን ከም 

ኣጋደድቲ ተባሂሎም ይጥቀሱ። 
ምልክታት መርዘን ብዙሓት’ኳ እንተ 

ዀኑ ከም ምሕውዝዋዝ፡ ረስኒ፡ ምድንዛዝ፡ 
ዕግርግር ምባል፡ ተምላስ፡ ምንጽርጻር 
እዮም።
 ነዚ ንምህዳእ ድማ፡ ኣብ ድምጺ ዘይብሉ 

ዝጸልመተ ክፍሊ ምድቃስ። ካብ ኣብ 
ከባቢኻ ዘሎ ረበሽቲ ነገራት ምርሓቕን 
በይንኻ ምዃንን ይምረጽ። ኣብ ኣመጋግባ 
ጥንቃቐታት ምግባር ኣገዳሲ እዩ። ከም 
ቸኮላታ፡ ፎርማጆ፡ ኣራንሺ፡ ኮሚደረ፡ 
ሽጉርቲ፡ ጨው ዝኣመሰሉ መግቢታት 
ዘይምውሳድ ይምረጽ። ከምኡ’ውን ከም 
ኣስፕሪን ወይ ፓራሲታሞል ትሕዝቶ 
ዘለዎም መድሃኒታት ምጥቃም። ዝያዳ 
ሓገዝ ካብ ሓኪም ብምርካብ ድማ 
ኣጀማምራኡ፡ ዓይነቱን ኣበየናይ ክፋል 
ርእሲ ምዃኑን ምፍላጥ ኣገዳሲ እዩ።

መብጽዓ
መብጽዓ ንመጻኢ ንእትገብሮ ወይ 

ትፍጽሞ ቃል ምእታው እዩ። መብጽዓ 
ምእታው ሓደ ካብቶም ብብዝሒ 

ኣብ ደቂ ሰብ ዝርኣዩ ባህርያት እዩ። 
መብጽዓ ዕዳ እዩ እናተባህለ’ውን ይግለጽ 
እዩ። መብጽዓ ምሕላው ኣገዳሲ እዩ። 
መብጽዓ ምሕላው ዝተፈላለዩ ረብሓታት 
ኣለውዎ። ገለ ካብኣቶም፦
• ምትእምማን ይፈጥር፦ ምትእምማን ይፈጥር፦ መብጽዓኻ 

ምስ እትሕሉ ብኻልኦት ዝያዳ እሙን 
ትኸውን። ሓድሕድ ምትእምማን ኣብ 
ኩሉ ዝምድናታት መሰረታዊ ነገር እዩ። 

ብፍላይ ከኣ፡ ቃሉ ዘኽብር ሰብ ንኻልኦት 
ውሕስነት ክስምዖም ይገብር።
• ቅንዕና፦ቅንዕና፦ መብጽዓታት ምሕላው 

ንጽህናን ባህርን ሓደ ሰብ ዘንጸባርቕ’ዩ። 
እሙን ሰብ ምዃንካን ንቓልካ ዋጋ ከም 

እትህቦን ዘርኢ እዩ። እዚ ድማ ንዝናኻ 
ከዕብዮ ይኽእል እዩ።
• ስምዒታዊ ጽልዋ፦ስምዒታዊ ጽልዋ፦ መብዛሕትኡ ግዜ 

መብጽዓ ስምዒታዊ ርዝነት ይስከም እዩ። 
መብጽዓ ዘይምፍጻም፡ ተስፋ ምቝራጽ፡ 
ምጕዳእ ስምዒትን ዝምድናታትን ከስዕብ 
ይኽእል።
• ማሕበራዊ ዝምድና፦ ማሕበራዊ ዝምድና፦ መብጽዓ 

ምሕላው ፍቕሪ የዕቢ። ማሕበራዊ 

ስርዓት ንምዕቃብ ይሕግዝን ሰባት 
ብኣድማዒ መንገዲ ብሓባር ክሰርሑ 
የተባብዕን።
• ርእሰ-ምትእምማን፡ ርእሰ-ምትእምማን፡ መብጽዓ ምፍጻም፡ 

ርእሰ-ምትእምማን ከዕቢ ይኽእል እዩ። 
ንኣብነት፡ ሓደ ውልቀ-ሰብ ብስሩዕ 
ኣካላዊ ምንቅስቓስ ከም ዝገብር ንነብሱ 
ቃል ይኣቱ። ነዚ መብጽዓ እዚ ምሕላው 
ንኣካላዊ ጥዕናኡ ውልቃዊ ዕብየቱን ዓቢ 
ተራ ኣለዎ። 
• ብሓጺሩ፡ መብጽዓታት ምሕላው 

ምትእምማን ንምዕባይ፡ ዝምድናታት 
ንምዕቃብን ውልቃዊ ቅንዕና 
ንምድንፋዕን ወሳኒ እዩ። ነፍሲ ወከፍ 
መብጽዓ፡ ዓቢ ይኹን ንእሽቶ፡ ክትግበር 
እዩ ዘለዎ። መብጽዓ ምፍራስ ግን ናይ 
በደል ስምዒት ወይ ውድቀት ከስዕብ 
ይኽእል። መብጽዓ ዘይምፍጻም ኣሉታዊ 
ሳዕቤናት ኣለዎ።

• እምነት ይጎድል፡ ፈተውትኻን 
ቤተሰብካን መሳርሕትኻን ኣባኻ ዝነበሮም 
እምነት ይጎድል።
• ጥልመት፡ ነቲ መብጽዓ ዝተጸበዩ 

ሰባት፡ ውሽጣዊ ጕድኣት፡ ስምዒት ተስፋ 
ምቑራጽ፡ ወይ ጥልመት ክስምዖም 
ይኽእል እዩ። እዚ ድማ፡ ናብ ስምዒት 
ጭንቀት ወይ ሕርቃን የምርሕ።
• መብጽዓ ዘይምፍጻም ውልቃውን 

ሞያውን ዕብየት ይድርት።
• ውሽጣዊ ግርጭት፦ውሽጣዊ ግርጭት፦ መብጽዓ 

ምፍራስ ናብ ገዛእ ርእስኻ ምፍታሽ 
ክመርሓካ ይኽእል እዩ። እዚ ድማ፡ 
ንኽብርታትካን ቃልካን ዳግማይ 
ክትሓስበሉ ይድርኸካ። ማሕበራዊ 
ተነጽሎ፡ ኣብ ዝምድናታት የኸትል። 
ዘይእሙን ሰብ  ምእማን ባዕልኻ ብገዛእ 
ፍቓድካ ንተስፋ ምቑራጽ ኣሕሊፍካ 
ምሃብ እዩ። 
ብሓጺሩ፡ መብጽዓ ምፍራስ ዘስዕቦ 

ሳዕቤን ቀሊል ኣይኰነን። ኣብ ዝተፈላለየ 
መዳያት ህይወት ክግለጽ ይኽእል። እዚ 
ድማ ንዝምድናታት፡ ስምዒታት፡ ውልቃዊ 
ቅንዕና ዝኣመሰሉ ክጸሉ ይኽእል። ኩሉ 
ግዜ ቅድሚ ቃል ምእታውካ ክልተ ግዜ 
ምሕሳብ ኣገዳሲ’ዩ።

‘ህቫለድሚር’ ግን ኣብ መበል 15 
ዓመት ዕድመኡ እዩ ሞይቱ።
ህቫለድሚር ኣብ ሚያዝያ 2019 

ኖርወጃዊት ደሴት ኢንጎያ፡ ኣብ 
ግንቦት 2023’ውን ኣብ ገማግም ባሕሪ 
ሽወደን ተራእዩ ምንባሩ ይንገር። 
ጸዓዱ ዓሳ ነባሪ መብዛሕትኡ ግዜ ኣብ 
ሰሜናዊ ዋልታ ኣብ ከባቢ ኣርክቲክ 
እዮም ዝነብሩ። ህቫለድሚር ካብዚ 
ዝተጠቕሰ ቦታ ሓሊፉ እዩ ክንቀሳቐስ 
ጸኒሑ። ኣቓልቦ ብዙሓት ከኣ 
ስሒቡ። ጻዕዳ ዓሳ ነባሪ ካብ ካልኦት 
ዓይነት ዓሳታት ፍልይ ዘብሎ ረቛሒ፡ 
ምስ ደቂ ሰብ ፍሉይ ምትእስሳር 
ዘለዎ ኣብ ርእሲ ምዃኑ ዘይተጓዳኢ 
ባህሪ ስለ ስለዝውንን እዩ። ኣብ 
ምዝንጋዕ ከይተሓጽሩ ንዝተዋህቦም 
መምርሒ ብዝለዓለ ናይ ምርዳእን 
ናይ ምትግባርን ፍሉይ ብልሒ ከም 
ዘለዎም ብሰፊሑ ይጥቀስ እዩ። 
ከዘናግዑን ዝተፈላለየ ኣይሮቢካዊ 
ምርኢት ከቕርቡን ምርኣይ ዳርጋ 
ልሙድ ፍጻመ እናዀነ ይመጽእ 
ኣሎ። 
• ቺምፓንዚ፡- ብናይ ምሕሳብ 

ተኽእሎኦም ዝግለጹ እዮም። 
ብዝተኻየደ መጽናዕቲ መሰረት፡ 
ቺምፓንዚታት ናይ መጻኢ ናብራ 
ውጥን ናይ ምውጻእ ዓቕሚ ዘለዎም 
እንስሳታት ምዃኖም ይግለጽ። 
• ከልቢ፡- ቀዳማይ ፈታዊ ሰብ 

ዝዀነ ከልቢ በላሕቲ ተባሂሎም ካብ 
ዝጥቐሱ እንስሳታት’ዩ። ኣኻልብ 
ክሳብ 300 ቃላት ከጽንዑ ይኽእሉ። 
• ሓራምዝ፡- በላሕቲ ከምኡ ድማ፡ 

ስምዒታውያን እንስሳታት’ዮም። 
ሓራምዝ ሓደ ካብ ዓሌት ምስ 
ዝመውት ንዓመታት ክሓዝኑ 
ይርኣዩ። ኣብ ገለ ኣጋጣሚታት’ዉን 
ሓራምዝ ኣካላት’ቲ ዝሞተ ሓርማዝ 
ክሳብ ዝምሽምሽ ናይ ምጽባይ 
ተርእዮታት ይንጸባረቐሎም እዩ።
• ጻጸ፡- ጥበበኛ እንስሳ ዝዀነ ጻጸ 

ብጻዕሩ ዝግለጽ ደቂቕ እንስሳ እዩ። 
ዓሌት ጻጸ ንጸሓይ ከም መወከሲ  
ተጠቒሞም ኣንፈት ከለልዩ ዝኽእሉ 
እዮም። ብተወሳኺ’ዉን ከም 
ሕብረተሰባት ናይ ገዛእ ርእሶም  
ኣገልግሎት ይፈጥሩን ማሕበራዊ 
ደረጃታት ይሰርዑን።

ኣበዓዕላ ቅዱስ ዮሃንስ፡ ኣብ ከተማ ዓሰብሪፖርታጅ 

መሳርሒታታ ዝዓጠቐት ጉጅለ ኣባላት 
ሚ/ሪ ዜና ሰሉስ ንጉሆ 3 መስከረም 2024 
እያ ጉዕዞኣ ካብ ኣስመራ ናብ ወደባዊት 
ከተማ ዓሰብ ኣቕኒዓ። ልክዕ ሰዓት 8፡30 
ቅ/ቐ ድማ፡ ካብ መዓርፎ ነፈርቲ ኣስመራ 

ተበገስና። ሓደ ካብ ክቡራት ሃይማኖታዊ 
ኣውደ-ኣመታትና ዝዀነ በዓል ቅዱስ 
ዮሃንስ ብደረጃ ሃገር ኣብ ከተማ ዓሰብ 
ንዝግበር ጽምብል ንምስናድ። 
ዘሳፈረትና ሄሊኮፕተር ናብ ሰማያት 

ኣስመራ ምስ ኣንሳፈፈት ድማ፡ ጉዕዞና 
ኣሃዱ በልና። ብመጕስዕ ክራማት መሬት 
ብላዕሊ እንክትዕዘብ፡ ከበሳታት ሃገርና 
ቀጠልያ ተሸፊኑ ይረአ። ጕዕዞና ብዝቐጸለ 
ኣዝዮም መሰጥቲ ዝዀኑ ዝተፈላለዩ ቅርጺ 
መሬት ሃገርና - ሩባታት፡ ስንጭሮታት፡ 
በላሕቲ ጎቦታት፡ ቀላጥ ምድረበዳታት፡ 
ኣራእራት፡ ብእሳተ ጐመራ ዝነደደ 
ኵጀታት፡ ዝተዀመረ ድኹም ሓመድ፡ 
ብወሓለ ኢድ ዝተጻሕፉ ዝመስሉ ጻዕዳ 
ሕንጻጻት ነቓዓትን መሬትን ወሰናስን 
ባሕሪን..... እናተዓዘብናን እናኣስተማቐርናን 
ድማ፡ ልክዕ ሰዓት 10፡30 ቅ/ቐትሪ ኣብ’ታ 
ምጭውቲ ወደብ ዓሰብ ኣቲና።
ናይ ሎሚ ዓመት በዓል ቅዱስ ዮሃንስ 

ብምትሕብባር ሚ/ሪ ዜናን ዞባ ደብባዊ 
ቀይሕ ባሕሪን እዩ ብደረጃ ሃገር ኣብ 
ከተማ ዓሰብ ተባዒሉ። ብቐንዱ ዕላማ 
ጕዕዞ ኣባላትና ድማ ንድምቀት እቲ ስነ-
ስርዓት ብመንገዲ መራኸቢ ብዙሃን ሃገርና 
ናብ ሓፋሽ ንምብጻሕን ንምስናድን እዩ 
ነይሩ። ወናማት ድምጻውያን ኣብርሀት 
ኣንከረ (ጓል-ኣንከረ)፡ ሱሌማን ኣሕመድ 
(እሊኩሉ)፡ ኤርምያስ ክፍለዝጊ፡ ረሺድ 
ሑሴንን ካልኦት ገዳይምን ንኣሽቱን 
ዝርከቡዎ ጉጅለ ባህሊ ንስሪ እዚ ምብራቕ 
ድማ፡ ብመሳጢ ዜማታቶም ነቲ በዓል 
ድምቀትን መዓርግን ንምሃብ ድምጾም 
ስሒሎም ተቐረቡ።
ካብ መላእ እቲ ዞባ ዝተወከሉ ዕዱማት 

ኣጋይሽ፡ ነበርቲ ንኡስ ዞባ ዓሰብ፡ ብርክት 
ዝበሉ ኣባላት ሰራዊት እዚ ምብራቕ 
ብዝተፈላለየ ማእዝን መጺኦም፡ ኣብቲ 
ሰጣሕ ጐልጐል ገምገም ባሕሪ ዝተዳለወ 
ምርኢት ቅጽጽ ምስ በሉ፡ ኣመሓዳሪ 
ዞባ ኣቶ መሓመድ ስዒድ ማንታይ፡ 
ኣዛዚ እዚ ምብራቕ ብ/ጀነራል ኣብርሃም 
ዓንዶም፡ ጸሓፊ ህ.ግ.ደ.ፍ እቲ ዞባ ኣቶ 

 ስእሊ - ክብሮም ጸሃየ

ኣብርሃም ዘርአ (ወዲ ሃለቃ) ረዘነ ሚኪኤል፡ ኣቦ-ወንበር ባይቶ ዞባ ኣቶ 
ዓሊ ኑር ዓሊ፡ ሱልጣን ራሓይታ ደርደር 
ዓብደልቃድር ዳውድ.... ዝርከብዎም 
ላዕለዎት ሰበ-ስልጣን መንግስትን ግንባርን፡ 
ኣዘዝቲ ሰራዊትን በቦታኦም ሓዙ።  
ልክዕ ሰዓት 4፡00 ድ/ቐትሪ ምስ ኰነ 

ድማ፡ መደብ’ቲ ጽምብል ነቶም ምእንቲ 
ህዝብን ሃገርን ዝወደቑ ጀጋኑ ንምዝካር፡ 
ብዝኽረ ሰማእታት ተኸፍተ። እቲ መደብ 
ብወግዒ ንምፍላም ከኣ፡ ብምኽንያት በዓል 
ቅዱስ ዮሃንስ መኽፈቲ ቃል ንኸስምዕ 
ናብ መድረኽ ዝተዓደመ ግዝያዊ 
ኣመሓዳሪ ንኡስ ዞባ ዓሰብ ኣቶ ብርሃነ 
ኪዳነ እዩ። ኣቶ ብርሃነ፡ “ሎሚ  መዓልቲ 
ብምኽንያት እዚ ክቡር በዓል፡ እቲ ካብ 
ነዊሕ ዓመታት ሰረት ዘለዎ ሓደ ካብ 
ክቡራት ኣውደኣመታትና ዝዀነ በዓል 
ቅዱስ ዮሃንስ ብሓደ ሓቢርና ክንውዕል 
እንከለና፡ ሃይማኖታዊ በዓላትና መሰረት 
ሓድነትናን ሓይልናን፡ ስኒትናን ፍቕርናን፡ 
ምትሕግጋዝናን ክብርናን ኰይኖም 
ይቕጽሉ ከም ዘለዉ ዘርኢ ህያው ምስክር 
እዩ” ድሕሪ ምባል፡ “እዚ በዓል’ዚ ኣብ 
ግዜ ጥሉል ክራማትን ዝወቀበ ትርኢት 
መሬትን ከምኡ’ውን ሓረስቶት ሃገርና 
ፍረ-ጻዕሮም ንምሕፋስ ኣብ ዝሻባሸብሉ 
ዘለዉ ወቕቲ ይበዓል ምህላዉ ዝያዳ 
ድምቀት ይህቦ” ክብል ሓቢሩ። 

ኣስዒቡ፡ “ወደባዊት ከተማ ዓሰብ ካብተን 
ኣብ ግዜ መግዛእቲ ጣልያን ዝተመስረታ 
ቀዳሞት ከተማታት ኤርትራ ሓንቲ ኰይና፡ 
ካብ ጽፍሒ ባሕሪ 12 ሜትሮ ብራኸ ዘለዋ 
ንቱሪዝምን ወፍርን ምቹእ ዝዀነ ገማግም 
ቀይሕ ባሕሪ እትውንን ከተማ እያ” ክብል 
ገሊጹ። ንሱ ወሲኹ፡ ”ከተማ ዓሰብ ዓቢ 
ወደብ፡ መጻረዪ ነዳድን መፍረይ ጨውን 
ዓበይቲ ትካላትን እትውንን እውን’ያ። 
ዝበዝሐ ህዝባ ብሄረ ዓፋር’ኳ እንተዀነ፡ 
ብሄራት ትግርኛን ትግረን ብሌንን ሳሆን 
ብስኒትን ፍቕርን ምክብባርን ዝነብሩላ 
ከተማ እያ” ብምባል’ዩ ቃሉ ደምዲሙ።
ከተማ ዓሰብ ርእሰ ከተማ ዞባ ደቡባዊ 

ቀይሕ ባሕሪ ኰይና፡ ዝተፈላለዩ ቅርስታት 
ዝርከባ መናባብሮ ህዝባ ድማ፡ ኣብ ንግዲ፡ 
ሽቕለትን ምግፋፍ ዓሳን ይምርኰስ። 
ኩሉ ማሕበራዊ ኣገልግሎታት እትውንን 

ውቅብቲ ከተማ ኰይና፡ ኣብ ሰለስተ 
ምምሕዳር ከባቢታትን ክልተ ዓድታትን 
ድማ ትመሓደር። ኩነታት ክሊማኣ ካብ 
ወርሒ ግንቦት ክሳብ ወርሒ ጥቅምቲ ካብ 
26 ክሳብ 42 ዲግሪ ሰንቲግሬድ ዝበጽሕ 
ምቘት ዘለዋ ኰይኑ፡ ካብ ሕዳር ክሳብ 
ሚያዝያ ድማ ተዛማዲ ዝሑል ኩነታት 
ኣየር ኣለዋ። ዓመታዊ እትረኽቦ ገምጋም 
ዝናብ ድማ ካብ 100 ሚ.ሜ ዝሓልፍ 
ኣይኰነን። 
ኣመሓዳሪ ንኡስ ዞባ ዓሰብ መደረኡ 

ምስዛዘመ፡ ቀጺላ ቃል ዘስመዐት ሓላፊት 
ክፍሊ ባህልን ስፖርትን ዞባ ደቡባዊ ቀይሕ 
ባሕሪ ወ/ሮ ሓዋ መሓመድ ሳልሕ እያ። 
ንሳ “ናብ’ዚ ክቡር ሃይማኖታዊ በዓልና 
እንቋዕ ኣብጸሓና፡ እዚ ህጡር ክራማት ከኣ፡ 
ብርኩት ምህርቲ ክሕፈሶ ምንዮትና’ዩ” 
ድሕሪ ምባል፡ “ናይ ሎሚ ዘመን በዓል 
ቅዱስ ዮሃንስ ኣብ ዞባና ከተማ ዓሰብ ክበዓል 
እንከሎ፡ ክብ ዝበለ ሓበን ይስመዓና። ዞባና፡ 
ብኣደናቒ መልክዕን ባህርያዊ ቅርጽን 
ዝወቀበ፡ በሪ ምዕባለን ስልጣነን ጥንታዊትን 
ዘመናዊትን ኤርትራ እዩ” ኢላ። 
ኣስዒባ፡ “ዞባ ደቡባዊ ቀይሕ ባሕሪ ብስነ-

ጥንቲ፡ ሃይማኖት፡ ናይ ባሕሪ ጸጋታት 
ዝተረጋገጸሉ ታሪኻዊ ዞባ እዩ። ንኣማኢት 
ዓመታት ባህላዊ ስልጣነታት ብሄረ ዓፋር 
ማለት ስልጣነ ረሓይታ’ውን ዝነበሮን 

ዘለዎን ከባቢ ብምዃኑ፡ ሓደ ካብ ልዑል 
ጂኦ-ፖለቲካውን ቁጠባውን ባህላውን 
ኣገዳስነት ዝውንን ፍሉይነቱ ዕዙዝ ዝዀነ 
ዞባ እዩ” ክትብል’ያ ገሊጻ።
ንሳ ብተወሳኺ፡ “ናይ ሎሚ ዓመት 

በዓል ቅዱስ ዮሃንስ፡ ሃገርና ምስ ድሙቕ 
መንፈስ ዓወት፡ ሰላማን ርግኣታን ኣውሒሳ 
ናብ ልምዓትን ህንጸትን እትኣትወሉ ዘላ 
መድረኽ ትበዓል ምህላዋ፡ በቲ ሓደ፡ 
ናይ መኸተ ያታናን ሃገራዊ ክብርናን 
ዘጒልሕ፡ ንጥርዚ ባህላዊ ምትእኽኻብናን 
ሓድነትናን ዘመላኽት በቲ ካልእ፡ ነብዕላ 
ምህላውና ፍልይቲ ይገብራ” ክትብል 
ሓቢራ፡፡ 
ኣብ መወዳእታ ድማ፡ “ነዛ ምጭውቲ 

ኩሉ ዓይነት ዋጋ ዝኸፈልናላ ሃገር፡ 
ሎሚ’ውን ከም ትማሊ ብልዑል ንቕሓትን 
ዓጸፋ ስራሕን ራኢናን ዕላማን ከነስምር 
መድረኻዊ ግቡእ ኣሎና። ብስራሕ ኵሉ 
ከም ዝቕየር ታሪኽ ምሂሩና እዩ’ሞ፡ 
ሕጂ’ውን ንዳግማይ ቅያን ታሪኽን 
ብልዑል ትግሃት ክንሰርሕ አዘኻኽር” 
ክትብል ተላብያ። 
ብድሕሪ’ዚ፡ መድረኽ ንባህላዊ ምርኢት፡ 

ናብ ያታዊት ጉጅለ ትልሂትን ሙዚቃን 
ዞባ ደቡባዊ ቀይሕ ባሕሪ’ዩ ተረኪቡ። 
እዞም ጉጅለ ባህሊ፡ ዝዀነ ዓይነት 
መሳርሒ ሙዚቃ ከይሓወሱ ብጣቕዒትን 
ከበሮን ጥራሕ ዝጽወት ደርፍታት እዮም 
ከሺኖም ከቕርቡ ተራእዮም። ኣብ ብሄረ 
ዓፋር ብደቂ-ተባዕትዮን ደቂ-ኣንስትዮን 

ኣብ ዝተፈላለየ ወቕትታት ዝጽወትን 
ዝድረፍን ዝነበረ ያታዊ ልምድታትን 
ወግዕታትን ድማ፡ ብውህደትን ሰሓብን 
ምንቅስቓሳት ክጻወትዎ ተራእዩ። 
ብሓፈሻ፡ እቲ ዘቕረብዎ ትሕዝቶታት 
ንያታን መነባብሮን፡ ጽባቐን ክብርታትን 
ብሄረ ዓፋር ዘንጻባርቕ እዩ ነይሩ። ካብ 
ተዓዘብቲ ድማ ልዑል ኣድናቖት ረኸበ። 
ልዕሊ 8 ዝኸውን ባህላዊ ደርፍታት ምስ 

ኣቕረቡ ድማ፡ መድረኽ ንዓባይ ጉጅለ 
ባህሊ ንስሪ ሚ/ሪ ምክልኻል እዚ ምብራቕ 
ሓደጉላ። እዛ ወናማት ድምጻውያን 
ዝሓቘፈት ጉጅለ ባህሊ፡ እቲ ዝነበረ ብርቱዕ 
ሃሩር ከይዓጀባ፡ ነቲ ዕሙርን ድሙቕን 
ጓይላ ብናፍቖት ክጽበ ዝጸንሐ ህዝቢ ድማ፡ 
ወኒ ስምዒታቱ ንምርዋይ ዝወሰነት እያ 
ትመስል። ነቲ ከዚናቶ ዝመጸት ድሙቕ 
ትሕዝቶታታ ብምግባዝ ከኣ፡ ንመድረኽ 
ፉሕ-ፉሕ ኣበለቶ። ብፍላይ ጓል-ኣንከረ 
ትርከቦም ውሩያት ድምጻውያን ኣብ ልቢ 
ህዝቢ ዝሓደረ ተናፋቒ ጣዕመ ዜማታቶም 
ጅምር እንከብሉ፡ ህዝቢ ናብ መድረኽ 
ክፈስስ’ዩ ተራእዩ። መንእሰያትን ወረስትን 
ድምጻውያንና እውን ኣይሓመቑን በቲ 
ስሑል ድምጾም ንህዝቢ ብሓባር ኣብ 
መድረኽ ዘዕሰለ ትሕዝቶታት እዮም 
ኣቕሪቦም። እቲ ምርኢት ድምቀቱ 
ከይሃሰሰ ድማ ክሳብ ምሸት ቀጸለ። 

ዞባ ደቡባዊ ቀይሕ ባሕሪ፡ ብደቡብን 
ደቡባዊ ምዕራብን ምስ ኢትዮጵያ፡ 
ብምብራቕ ምስ ቀይሕ ባሕሪ፡ ብደቡባዊ 
ምብራቕ ምስ ጅቡቲ፡ ብሰሜን ምስ ዞባ 
ሰሜናዊ ቀይሕ ባሕሪ ዝዳወብ ኰይኑ፡ 
ልዕሊ 300 ኪሎ ሜተር ዝዝርጋሕ 
ገማግም ባሕሪ ዘለዎ እዩ። ንምግፋፍ 
ዓሳን ምዝንጋዕን ምቹኣት ዝዀና ከም 
ብዓል ኣባዕል፡ ራስ ፋጡማ፡ ሰንዓቡር፡ 

ካሩምዓለ፡ ሖዳን.... ካልኦትን ዝኣመሰላ 
ልዕሊ 30 ደሴታትን ማርሳታትን ድማ 
ይርከብዎ። እቲ ዞባ፡ ብኣርባዕተ ንኡሳን 
ዞባታትን 30 ምምሕዳር-ከባቢታትን 119 
ዓድታትን ዝቘመ እዩ፡፡
ብኸም’ዚ ልዒልና ዝጠቐስናዮ ኣገባብ 

ድማ፡ በዓል ቅዱስ ዮሃንስ ምስ ፍሕሹውን 
ምቕሉልን ህዝቢ ከተማ ዓሰብ ብልዑል 
መዓርግ እናተሰላሰለ እንከሎ፡ ባንዴራ 
ዘንበልበላ ብርክት ዝበላ ናይ ምግፋፍ 
ዓሳ ጀላቡ ኣብ ወሰናስን ባሕሪ ብፍሉይን 
መሳጥን ምንቅስቓስ ንባሕሪ ወደባዊት 

ከተማ ዓሰብ ወረር ክብላኦ ተራእያ። 
ባህላዊ መደብ ይቕጽል፡ ጀላቡ ከኣ 
ንህርኩትነት ዋናታተን ብዘርኢ ምርኢት 
ንየው-ነጀው እናበላ ኣብ ባሕሪ የንሳፍፋ። 
መደብ እናመቀረን እናማዕረገን ከደ፡ 

እቲ ወናምን ፈታው ጸወታን ህዝቢ 
ድማ፡ ጠቕሊሉ ካብ’ቲ ዝተኣጉደ ጓይላ 
(መድረኽ) ምውጻእ ኣበየ። እቶም ወኒ 
ዘበራብሩ ኣባላት ጉጅለ ባህሊ ንስሪ ድማ፡ 

መመሊሶም ነቲ በዓል ሙቐትን ድምቀትን 
ፈጠሩሉ። ብፍላይ ካብ
ሰዓት 6፡ 00 ድ.ቐ ንደሓር፡ ህዝቢ ምስ 

ጥዑም ንፋስ ገማግም ባሕሪ ተሰንዩ፡ ኣብ’ቲ 
ሓደ ድሕሪ ሓደ ከም ውሕጅ ነሓሰ ዝዛሪ 
ዝነበረ መደብ’ቲ ጽምብል ተቘጻጸየ።
ቅንያት በዓል ቅዱስ ዮሃንስ እኽሊ 

ዝሽውተሉ፡ ተስፋ ሓረስታይ ክብ ዝብለሉ፡ 
ዘለዎ ንጽጉማት ዘካፍለሉ፡ ፍረ ናይ 
ጥሉል ክራማት ድማ ሽሻይ ሓዲሽ እኽሊ 
ዝሕፈሰላ ወቕቲ እያ። ብሓፈሻ ቅንያት 
ሰላምን ርግኣትን፡ ቅንያት ሓልዮትን 
ናጽነትን ከምኡ ከኣ፡ መለለዪ ጻዕርን 
ክብርን ዝዀነት ወቕቲ እያ- ወርሒ 
መስከረም። ስለ’ዚ ከኣ እያ በዓል ቅዱስ 
ዮሃንስ ኣብ’ዛ ቅንያት እዚኣ ክትበዓል 
እንከላ ፍሉይ ዝገብራ።
ጣዕሚ ዘለዎም ሃገራውን ማሕበራውን፡ 

ባህላውን ፍቕራውን ደርፍታት ጉጅለ 
ባህሊ ንስሪ ንተሳተፍቲ በዓል ቅዱስ ዮሃንስ፡ 
ክሳብ ዝደኽሙ ብወኒ ኣሰራሰርዎም። 
ሰብ ነጸላን ዙርያን፡ ሰብ ቅናትን  ሽፎንን፡ 
ሰብ ጀለብያን ልውየትን፡ ሰብ ወተሃደራዊ 
ዩኒፎርም፡ ሰብ ክሹፍን ጊለን. ..ኣብ’ቲ 
ዕሙር ህዝባዊ ጓይላ “ማይዶ ጸባ” ብምባል፡ 
ምስ ድምጻውያንን ሙዚቀኛታትን 
ክረባረቡ ኣምሰዩ። ብከም’ዚ ድማ እቲ 
ፌስታ ናይ’ቲ በዓል፡ ንነዊሕ ሰዓታት 
ቀጸለ።
እቲ ዝውሕዝ ዝነበረ ጣዕመ ዜማታት 

ንትብዓትን ጽንዓትን፡ ንቅያን ጅግንነትን፡ 
ንሓድነትን ስኒትን ህዝቢ ኤርትራ 

ዘንጻባርቕ ትሕዝቶታት’ዩ ብኹለን 
ቋንቋታት ሃገርና ተር ከም ዓተር ክቐርብ 
ኣምስዩ። “የቐንየልና ክብረት ይሃበልና፡ 
ንዓመታ ከኣ ከየጕረፈ ከየሽረፈ ብሓባርን 
ብጥዕና የራኽበና” ብዝብል ናይ ምስጋናን 
ኣኽብሮትን ቃላት ብምልውዋጥ ድማ፡ 
ጉጅለ ባህሊ ንስሪን ህዝቢ ከተማ ዓሰብን 
ብደስታ ተመሳጊኖም ብጨብጨባ 
ተፈላለዩ። እቲ ሰዓት 4፡00 ድ.ቐ ዝጀመረ 
መደብ ጽምብል በዓል ቅዱስ ዮሃንስ ድማ፡ 
ልክዕ ሰዓት 8፡00 ናይ ምሸት ብወግዒ 
ተዛዘመ።



ሓዳስ   ኤርትራ

ምልክታምልክታምልክታምልክታምልክታምልክታምልክታምልክታ
13 መስከረም 2024 - ገጽ 6 መበል 34 ዓመት ቁ.11

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ኣነ ላይነ ገብረእግዚኣብሄር ዝተበሃልኩ፡ ኣብ ኣስመራ ዞባ ማእከል ምም/ን/ዞባ 
ገጀረት ጎደና ላባ፡ ዚፕ ኮድ 1A755 ፕሎት 98 ፓርሰል G መለለይ ገዛ 
ASD00004100 ዝርከብ፡ ኣብ ቤ/ጽ ካዳስተር ብስም ላይነ ገብረእግዚኣብሄር 
ገብረሂወት +4 ብቑጽሪ መዝገብ ንብረት 1.BRASM00821610 ዝተመዝገበ 
ገዛና ብምቅሊት ከነመሓላልፍ ስለዝደለና፣ ዝቃወም እንተሎ፡ ምልክታ ኣብ 
ጋዜጣ ሓዳስ ኤርትራ ካብ ዝወጻሉ ዕለት ጀሚሩ ኣብ ውሽጢ ሓደ ወርሒ፡ 
ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ 
ሒዙ ናብ ቤ/ጽ ፓብሊክ ኖታሪን ቤ/ጽ ካዳስተርን የቕርብ። እንተዘየለ፡ ስም 
ናይ ምትሕልላፍ መስርሕ ከም ንፍጽም ንሕብር።

ላይነ ገብረእግዚኣብሄር

ምልክታ ጨረታ

ቀረብ መግቢ /ኣስቤዛ (ኣሕምልትን ፍረታትን)
ዓዳጊ፦ ኮለጅ ቢዝነስን ማሕበራዊ ስነ-ፍልጠትን ዓዲ-ቐይሕ 
ኣርእስቲ ውዕል፦ (ዓመታዊ ቀረብ መግቢ)
ኣገባብ ዕድጊ፤ (ክፉት ሃገራዊ ጨረታ)
ኮለጅ ቢዝነስን ማሕበራዊ ስነ-ፍልጠትን ዓዲ-ቐይሕ ንዓመተ 2025 ካብ ዕለት 
1/1/2025 ክሳብ ዕለት 31/12/2025 ንተመሃሮ ዝውዕል ቀረብ መግቢ ከጫርት 
ስለዝደለየ፡ ንሕጋውያን ኣቕረብቲ ይዕድም።

1. ኮለጅ ቢዝነስን ማሕበራዊ ስነ-ፍልጠትን ዓዲ-ቐይሕ ንሕጋውያን ኣቕረብቲ 
ዋጋታት ቀረብ መግቢ ኣሕምልትን ፍረታትን ብዕሹግ ደብዳበ ከቕርቡ ይዕድም።
2. ጨረታ፡ ንኹሎም ሕጋውያን ኣቕረብቲ ክፉት እዩ።
3. ተጫረትቲ፡ ፍቓድ ንግዲ (ሊቸንሳ)-ቅዳሕ ናይ 2019 ክሊራንስ (clearance) 
ኣ/ው/ሃገር ናይ 2023 Renewal for 2024 ብተወሳኺ ቅዳሕ መንነት ነባርነትን 
የቕርቡ።
4. ተጫረትቲ፡ ተወሳኺ ሓበሬታ ምስ ዝደልዩ፡ ካብ ጨ/ቤ/ጽ ኮ.ቢ.ማ.ስ ኣስመራ 
ዩኒቨርስቲ ወይ ድማ ብቁ.ቴለ 08371388 ናይ ጨረታ ሰነድን ሓበሬታን ኣብ ናይ 
ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታን መምርሒ ጨረታን ንምውሳድ፡ ዘይምለስ 
ጥረ ገንዘብ 100 ናቕፋ ኣብ ካሸር ከፊሎም ቅብሊት ብምምጻእ ክወስዱ ይኽእሉ።
6. ጨረታ፡ ኣብዚ ኣብ ታሕቲ ዘሎ ኣድራሻ ንዕለት 27/09/2024 ሰዓት 9፡00 
ቅ.ቀ ክፉት ኮይኑ ድሕሪ ምጽናሕ፡ ልክዕ ሰዓት 10፡00 ቅ.ቀ ተጫረትቲ ወይ ድማ 
ሕጋውያን ወከልቶም ክሳተፍ ዝደሊ ሰብን ስነ-ስርዓት ወይ ኣከፋፍታ ጨረታ 
ክዕዘብ ዝመጽኡ ሰባትን ኣብ እተረኸቡሉ ብወግዒ ይኽፈት።
7. ጨረታ፡ ብመኽበሪ ጨረታ (Bid Security-  cpo) 200 ሽሕ ኣሕምልትን 
ፍረታትን ክስነ ኣለዎ።
8. ጨረታ፡ መምርሒ ዕድግን ምምሕዳር ንብረትን መንግስትን ብዝእዝዞ መሰረት 
ይካየድ።
9. ኮለጅ ቢዝነስን ማሕበራዊ ስነ-ፍልጠትን ዓዲ-ቐይሕ ዝሓሸ ኣማራጺ ምስ ዝረክብ 
ብምሉእ ወይ ብኸፊል ጨረታ ንምስራዝ መሰሉ ዝተሓለወ እዩ።

ኣስመራ ኤርትራ ኣስመራ ዩኒቨርስቲ ቁ.ኦፊስ 304/308 
ቁ.ቴለ 08371388

ምልክታ ጨረታ

ጨንፈር ሚኒስትሪ ትምህርቲ ዞባ ደቡባዊ ቀይሕ ባሕሪ፡ ኣብ ትሕቲኡ 
ንዝመሓደራ ሰለስተ 03 ኣሕደርቲ ኣብያተ ትምሀርቲ (ጢዖ፡ ኣፋምቦ፡ ዓሰብ) 
ኣስፔዛ ከም ሽጉርቲ፡ ድንሽ፡ ቀመም ዘለዎ በርበረ፡ ጨውን፡ ስጋን) ካብ ወርሒ 
1/2025 ክሳብ 05/2025 ከምኡ’ውን ኣብ ምጅማር ትምህርቲ ካብ ወርሒ 
10/2025 ክሳብ 12/2005 ከቕርቡ ዝኽእሉ ተጫረትቲ ይዕድም።

1. ናይ መወዳእታ ናይ ዝተሓደሰ ሊቸንሳ ወይ ንግዲ ፍቓድ ምስ ግብሪ ኣታዊ 
ውሽጢ ሃገር ናይ 2024
2. ምልክታ ጨረታ ኣብ ጋዜጣ ኤርትራ ካብ ዝወጻሉ ዕለት ጀሚሩ ን30 
መዓልታት ክፉት ኮይኑ፡ ንጽባሒቱ ተጫረትቲ ወይ ሕጋውያን ወከልቶም ኣብ 
ዝተረኸቡሉ ይኽፈት።
3. መኽበሪ ጨረታ 100,000.00 ናቕፋ ዝተረጋገጸ ቸክ ወይ cpo ምስ ሰነድ 
ጨረታ ይትሓዝ።
4. ሰነዳት ጨረታ ኣብ ክፍሊ ፐርሰነል ጨንፈር ሚኒስትሪ ትምህርቲ ዞባ ደቡባዊ 
ቀይሕ ባሕሪ ቁጽሪ 01 ብምምጻእ ምውሳድ ይከኣል።
5. ኣብ ኣስመራ እትርከቡ ተጫረትቲ፡ ኣብ ማእከላይ ቤት ጽሕፈት ሚኒስትሪ 
ትምህርቲ ካብ ዘሎ ወኪል ጨንፈርና ክትወስዱ ትኽእሉ።
6. ንተወሳኺ ሓበሬታ ብቑጽሪ ቴሌፎን 661110 ወይ 660342 ክትውከሱ 
ትኽእሉ።
7. ጨንፈር ሚኒስትሪ ትምህርቲ ዞባ ደቡባዊ ቀይሕ ባሕሪ፡ ዝሓሸ ኣማራጺ ምስ 
ዝረክብ ወይ ሓዲሽ መምርሒ ምስ ዝመጽእ፡ በዚ ጨረታ’ዚ ኣይግደድን እዩ።

ምልክታ ጨረታ

ዓይነት መግቢ፡ ኣሕምልትን ፍረታትን፡ ስጋ ከብቲ ስጡይ፡ ስጋ ጤል ምስ ዓጽሙ፡ እንቋቝሖ ሆላንድ ፍሩይ፡ ጸባ ከብቲ፡ ጸባ 
ኒዶ፡ ዝተቓመመ በርበረ፡ ባኒ፡ ዕንጨይቲ
ኣሃዱ፦ ጨ/ሚ/ጥዕና ዞ/ሰ/ቀ/ባሕሪ
ኣርእስቲ ውዕል፦ ዓመታዊ ቀረብ መግቢ
ዓይነት ጨረታ፦ ክፉት ጨረታ (ሃገራዊ)
ጨ/ሚ/ጥዕና ዞ/ሰ/ቀ/ባሕሪ 2024 ዓ.ም ካብ ወርሒ 01/01/2025 ክሳብ 31/12/2025 ዓ.ም ኣብ ትሕቲኡ ንዝርከባ ሆስፒታላትን 
ቤት ትምህርትን፣ ሆስፒታል ምጽዋዕ፡ ሆስፒታል ጊንዳዕ፡ ሆስፒታል ናቕፋ፡ ሆስፒታል ኣፍዓበትን ቤት ትምህርቲን ኣሶሰይት ነርስ 
ጊንዳዕን ንሕሙማትን ተመሃሮን ዝውዕል ቀረብ መግቢ ከጫርት ስለዝደለየ፣ ንሕጋውያን ኣቕረብቲ መግቢ ይዕድም። (ናይ 
ጨረታ ቅጥዒን ሓበሬታን ካብ ነፍሲ ወከፍ ሆስፒታልን ቤት ትምህርቲን ይወስዱ)

ተጫረትቲ ከማልእዎም ዘለዎም ነጥብታት፦ 

1. ጨ/ሚ/ጥዕና ዞ/ሰ/ቀ/ባሕሪ ንሕጋውያን ኣቕረብቲ ዋጋታት ቀረብ መግቢ (ኣሕምልትን ፍረታትን፡ ስብሒ ዘይበዝሖ ስጡይ 
ስጋ ከብቲ፡ ስጋ ጤል ምስ ዓጽሙ፡ እንቋቝሖ ሆላንድ ፍሩይ፡ ጸባ ከብቲ፡ ጸባ ኒዶ፡ ዝተቓመመ በርበረ፡ ባኒ፡ ዕንጨይቲ) ብዕሹግ 
ደብዳበ ከቕርቡ ይዕድም።
2. ጨረታ ንኹሎም ሕጋውያን ኣቕረብቲ ክፉት እዩ።
3.ተጫረትቲ፡ ቅዳሕ ናይ ዓመተ 2019 ዝተሓደሰ ፍቓድ ዋኒንን ናይ ዓመተ 2023 ክሊራንስ ናይ ኣታዊ ውሽጢ ሃገር፡ መንነት 
የቕርቡ።
4.ተጫረትቲ ተወሳኺ ሓበሬታ ምስ ዝደልዩ፡ ካብ ቤ/ጽ ሓፈሻዊ ኣገልግሎት ሚ/ጥዕና ዞ/ሰ/ቀ/ባሕሪ ሳምሶም ርእሶም ቁ.ቴሌ 
541263 ናይ ጨረታ ሓበሬታ ኣብ ናይ ስራሕ ሰዓታት ክረኽቡ ይኽእሉ።
5.ብቑዓት ተጫረትቲ፡ ሰነድ ጨረታ ንምውሳድ ዘይምለሰ ጥረ ገንዘብ 100.00 (ሚእቲ ናቕፋ) ከፊሎም ክወስዱ ይግባእ።
6. ጨረታ፡ ኣብ’ዚ ኣብ ታሕቲ ዘሎ ኣድራሻ ዕለት 27/9/24 ሰዓት 8፡45 ቅ.ቀ ክበጽሕ ኣለዎ። ደንጕዩ ዝቐርብ ጨረታ ይንጸግ። 
ጨረታ፣ ተጫረትቲ፡ ሕጋውያን ወከልቲን ክሳተፍ ዝድለ ሰብን ስነ-ስርዓት ወይ ኣከፋፍታ ጨረታ ክዕዘቡ ዝመጽኡ ሰባትን 
ኣብ ዝተረኸቡሉ፡ ኣብ ነፍሲ ወከፍ ሆስፒታልን ቤት ትምህርትን ይኣቱ። ዕለት 27/9/2024 ሰዓት 8፡45 ቅ.ቀ ጨረታ ብግልጺ 
ይኽፈት።
7.መኽበሪ ጨረታ ዝምለስ ንነፍሲ ወከፍ ኣጫራቲ ትካል ጥዕና ንኣሕምልትን ፍረታትን፡ ንስጋ ባኒን 20,000.00 ናቕፋ፡ 
ንእንቋቝሖ በርበረ፡ ጸባ፡ ዕንጨይቲ 5,000 ናቕፋ ብስፒኦ (cpo) ከትሕዙ ይግባእ።
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት ይካየድ።
9.ተጫራቲ ነቲ ዝተዓወተሉ መግቢ ብናቱ መጐዓዝያ፡ ናብ ዝተዓወተሉ ሆስፒታላት የቕርብ። 
10. ሚ/ጥዕና ብምሉእ ወይ ብከፊል ጨረታ ናይ ምስራዝ መሰሉ ዝተሓለወ እዩ።

ጨ/ሚ/ጥዕና ዞ/ሰ/ቀ/ባሕሪ
ጨ/ሓፈሻዊ ኣገልግሎት

ሓድሽ ኩትምያ (ልዕሊ ቤተ መዘክር ዞ/ሰ/ቀ/ባሕሪ) 3 ደርቢ ምጽዋዕ
ቁጽሪ ቴሌፎን 541263

ሓበሬታ ንተመሃሮ ኮለጅ ቢዝነስን ማሕበራዊ ስነ-ፍልጠት ዓዲ ቐይሕ

1.ነባራት ተመሃሮ ክፍሊ ትምህርቲ
English,Geography,History and Sociology and Anthropology
ዕለት ምዝገባ፡ ሰሉስ መስከረም 17 2024                             ቦታ ዓዲ ቐይሕ
2. ሓደስቲ ተመሃሮ ቀዳማይ ዓመት ዲግሪን ዲፕሎማን (Freshman programme)
ዕለት ምዝገባ፡ ረቡዕን ሓሙስን መስከረም 18-19 2024         ቦታ፡ ዓዲ ቐይሕ
3. ነባራት ተመሃሮ ክፍሊ ትምህርቲ
Accounting,Business management and public Administration,Economics and Finance,Law and Library and 
information science
ዕለት ምዝገባ፡ ሰሉስ መስከረም 17 2024           ቦታ ዩኒቨርሲቲ
ኣስመራ pink Building
ዕለት 17  18  19 መስከረም 2024 ካብ ኣስመራ ናብ ዓዲ ቐይሕ መጐዓዝያ
ኣውቶቡሳት ኣብ ናይ ባጽዕ መበገሲ ተዳልየን ከምዘለዋ ንሕብር።

1ይ ቤት-ፍርዲ ዞባ ማእከል 
ኣስመራ

ሙሴ ኣብርሃ ዑቕባዮውሃንስ ምባል 
ተሪፉ፡ ዓንዳይ ኣብርሃ ዑቕባዮውሃንስ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን30/9/24 ኣብ ቤ/ፍ 1ይ 
መጋባእያ ይቕረብ።

1ይ ቤት-ፍርዲ ዒላበርዕድ

ወ/ሮ መርየም ሙሳ ሓምድ ምባል 
ተሪፉ፡ ጀሚላ ሙሳ ሓምድ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን7/10/24 ኣብ ቤ/ፍ ይቕረብ።

ኣነ ኣቶ ኣማኑኤል ወልደገርግሽ ወልደሃይማኖት ዝተበሃልኩ፡ ኣብ ዞባ ማእከል 
ምም/ን/ዞባ ፓራዲዞ ከባቢ ዓዲ ኣቤቶ ፕሎት 2 ፓርሰል L ዝርከብ ኣብ ሚኒስትሪ 
መሬትን ማይን ኣከባብን ቤ/ጽ ካዳስተር ብመለለይ ቁጽሪ ንብረት 1/008732 
ብስመይ ተመዝጊቡ ኦርጅናል ዋንነት ሰነድ ስለዝጠፍኣኒ፡ ረኺበዮ ወይ ብዕዳ 
ሒዘዮ ዝብል እንተሎ፡ ኣብ ውሽጢ 30 መዓልታት ብቁጽሪ ቴሌፎን 07113111 
ክሕብረኒ፣ እንተዘይ ኮይኑ ድማ ካብ ዝምልከቶ መተካእታ ቅዳሕ ከውጽእ ምዃነይ 
እሕብር።

ኣቶ ኣማኑኤል ወልደገርግሽ ወልደሃይማኖት



ሓዳስ   ኤርትራ 13 መስከረም 2024 - ገጽ 7 መበል 34 ዓመት ቁ.11

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ቻይና - ዳዊት ዕዉት ኣንበሳ ዓቐብ ኮይኑ
ዩኤል፡ ማልያኡ ብወዲ ጋንታኡ . . .

ሻምፕዮን ኤርትራ 2021 ዝኾነ 
ተቐዳዳማይ ባይክ አይድ ዳዊት የማነ፡ 
ዕዉት ማልያ ኣንበሳ ዓቐብ ዙር ፖያንግ 
ሌክ ኮይኑ - ንዓስረይቲ መድረኽ ድሕሪ 
ምዕዋቱ።
  እዛ 119.3 ኪሎሜተር ዝሸፈነት 

መድረኽ፡ ኣብ ናይ መወዳእታ 10 
ኪሎሜተራት ተራርን ዝለዓለ ናይ ዓቐብ 
ነጥቢ እተኽስብን ናይ ሆርስ ካታጎሪ 
ዓቐብ ነይራታ። ማልያ ኣንበሳ ዓቐብ 
ለቢሱ ዝነበረ ኤርትራዊ ዩኤል ሃብተኣብ 
ከኣ፡ ማልያኡ ከይተመንጠለ ክውድእ 
እንተኾይኑ፡ ካብዚ ቅርጺ መሬት’ዚ 
ደረጃኡ ክዕቅበሉ ዝኽእል ነጥቢ 
ክኸስብ ነይሩዎ።
  ዓቐብ ናይ ምሕኳር ተመኵሮ 

ዘለዎ ዳዊት ግና፡ ነዛ ናይ 4.9 
ሚእትዊት ማእከላይ ገምጋም 
መጠን ምንቅዕራር ዝነበራ ናይ 
10.3 ኪሎሜተር ዓቐብ፡ ልዕሊ 
ዅሎም ተቐዳደምቲ ጸብለል 
ኢሉ ብምድያብ ተዓዊቱላ። 
ቀዳመይቲ ናይ መድረኽ 
ዓወት እዚ ውድድር ድማ 
ኣመዝጊቡ።
  ፐትር ሪኩኖቭ፡ ክልተ 

ካልኢት ድሒሩ ካልኣይ 
ክኣቱ እንከሎ፡ ዩኤል’ውን፡ 
ተመሳሳሊ ካልኢት ድሒሩ 
ሻውዓይ ኣትዩ።
  በዚ ውጽኢት፡ 19 ነጥቢ 

ናይ ማልያ ኣንበሳ ዓቐብ 
ሒዙ ናብዛ መዛዘሚት 
መድረኽ ዝኣተወ ዳዊት፡ 

ነጥቡ ናብ 32 ክብ ኣቢሉ ነታ ማልያ 
ካብ ዩኤል ተቐቢሉዋ። ካብ ሳልሰይቲ 
መድረኽ ጀሚሩ ለቢሱዋ ዝነበረን 25 

ነጥቢ ሒዙ ናብዛ ዕለተ 
ውድድር ዝኣተወን 
ዩኤል፡ ብ30 ነጥቢ 
ካልኣይ ወጺኡ። ዩኤል 
ዋላ’ኳ፡ ኣብ መወዳእታ 
መድረኽ እዛ ማልያ 
እንተተመንጠለ፡ ናብ 

ወዲ ጋንታኡ 
ብ ዓ ቢ ኡ 
ናብ ወዲ 
ሃ ገ ሩ 
ብምባላ፡ 
ና ብ 

ዝኸደቶ የብላን ዘየብል ኣይኮነን። 
  ዳዊት፡ ዝሓለፈ ዓመት ኣብዚ ሓሙሽተ 

መድረኻት ጥራይ ዝነበሮ ውድድር፡ ካብ 
ዕዉት ማልያ ኣንበሳ ዓቐብ 10 ነጥቢ 
ድሒሩ ካልኣይ ወዲኡ ነይሩ። እዚ ወዲ 
26 ዓመት ተቐዳዳማይ፡ ዝሓለፈ ወርሒ 
ነሓሰ ኣብ ጀርመን ኣብ ዝተኻየደ ናይ 
ኣርባዕተ መድረኽ ውድድር፡ ኣብ ማልያ 
ኣንበሳ ዓቐብ ካልኣይ ምውድኡ ይዝከር።
  ዕዉት ብጫ ማልያ ናይ’ዚ ንመበል 

12 ግዜኡ ዝተኻየደ 2.2 መለክዒ ዘለዎ 
ውድድር፡ ሩስያዊ ፐትር እዩ - ብ21 
ሰዓት፡ 18 ደቒቕን 51 ካልኢትን። 
ኢስቶንያዊ ማርቲን ላስ ከኣ፡ ብ121 ነጥቢ 
ንናይ ሽኳ ማልያ ተዓዊቱላ። ዩኤል፡ ኣብ 
ካታጎሪ ብ23 ነጥቢ መበል 17 ወዲኡ።
እዚ ከምዚ’ሉ እንከሎ፡ ትማሊ 

ኣብ ዝጀመረት ዙር ኢስታንቡል፡ 
ኤርትራውያን ተቐዳደምቲ ክለብ 
በይኩዝ ናትናኤል ብርሃነን ጴጥሮስ 
መንግስን፡ ብተኸታታሊ መበል 51ን 78ን 
ደረጃ ሒዞም። ናትናኤል፡ ኣብዛ ናይ 
160.2 ኪሎሜተር ውድድር፡ ካብ ዕዉት 
ፈረንሳዊ ኢሚሌን ጃያኔር 1 ደቒቕን 51 
ካልኢትን፡ ጴጥሮስ ከኣ፡ 7 ደቒቕን 37 
ካልኢትን ድሒሮም እዮም ኣትዮም። 
  እዚ ኣርባዕተ መድረኻት ዘለዎ 

ውድድር፡ ሎሚ 130.3 ኪሎሜተር 
ብእትሽፍን ካልአይቲ መድረኽ ክቕጽል 

እዩ። 
  ካብ ዜና እዚ ዓውዲ ከይወጻእና፡ 

ተቐዳዳማይ ክለብ ኣስታና ሄኖክ 
ምሉእብርሃን፡ ትማሊ ኣብ ኢጣልያ 

ናይ ሓደ መዓልቲ ውድድር 
ተሳቲፉ፣ ውድድሩ ግና 
ክዛዝም ኣይከኣለን።

ሃገራዊ ፈደረሽን ኵዕሶ እግሪ ሃገራዊ ፈደረሽን ኵዕሶ እግሪ 
ናይ ኣሰልጠንቲ ስልጠና ሂቡናይ ኣሰልጠንቲ ስልጠና ሂቡ

ሃገራዊ ፈደረሽን ኵዕሶ እግሪ ኤርትራ፡ ካብ 
04 ክሳብ 10 መስከረም ናይ ኣሰልጠንቲ 
ስልጠና ልቸንሳ-ዲ፡ ንመምህራን ስፖርት 
ላዕለዎት ትካላት ትምህርቲ ሂቡ።
  ብዝሒ ናይ’ቶም ሰልጠንቲ፡ ሓሙሽተ ደቂ-

ኣንስትዮ ዝርከብኦም 29 ኮይኑ፡ ዕላማ ናይ’ዚ 
ስልጠና፡ ኣብ ፍልስፍና ኵዕሶ እግሪ ዘለዎም 
ኣፍልጦ ሳይንሳዊ መንገዲ ንምትሓዝን፡ 
ምስ ካልኦት ትካላት ተሻሪኽካ ንምስራሕን፡ 
ከምኡ’ውን ዘሎና ኣሰለጣጠና ዘመናዊ 

ክኽወንን ምስ ናይ ዓለም ደረጃ ዝኸይድ 
ንምግባሩን ምዃኑ ተገሊጹ። 
  እዚ ብኣርባዕተ ኢንስተራክተራት ዳኒኤል 

የውሃንስ፡ እስቲፋኖስ ኣሰፋው፡ ኣለምሰገድ 
ኤፍሬምን ሙልጌታ ገብረን ዝተዋህበ ኣብ 
ብቑዕ ኣወዳድባ ኵዕሶ እግሪ፡ ዘመናዊ መስርሕ 
ኣሰልጣጠናን ካልእን ዘጠቓለለ ናይ ኣሰልጠንቲ 
ስልጠና ልችንሳ-ዲ፡ ኣብ ላዕለዎት ትካላት 
ትምህርቲ ንፋልማይ ግዜ ከም እተወሃበ፡ 
ህዝባዊ ርክባት ናይ’ቲ ፈደረሽን ሓቢሩ።

ነገረ ማን ሲቲ
ብ115 ፋይናንስያዊ ጥሕሰት ሕግታት 

ፕሪመር ሊግ ተኸሲሳ ዘላ ማን ሲቲ፡ ጉዳያ 
ካብ ዝመጽእ ሰኑይ ኣትሒዙ ክስማዕ 
ክጅምር እዩ።
  ሲቲ፡ ካብ 2009 ክሳብ 2018 ኣብ 

ዝነበሩ ትሽዓተ ዓመታት፡ ፋይናንስያዊ 
ዘይእሩም ኣካይዳ ትጥቀም ምንባራ እያ 
ተኸሲሳ ዘላ። ትኽክለኛ መሃያ ተጻወትቲን 
ኣሰልጣኒን ከምዘይ ኣቕረበት ድማ እዩ እቲ 
ሊግ ዝኸሳ። 
  ገበነኛ ምዃና ምስዝረጋገጽ ድማ፡ 

ካብ ታሕተዋይ ሊግ ምውራድ፡ ወይ 
ከኣ ነጥቢ ምጉዳልን ገንዘባዊ መቕጻዕቲን 
እቶም ክብየኑላ ዝኽእሉ መቕጻዕትታት 
እዮም። እንተ እዛ ንኣርባዕተ ዓመታት 
ንፕሪመር ሊግ ዝተዓወተትሉ ጋንታ፡ ጌጋ 
ከምዘይብላ ብምግላጽ፡ ንኹሉ ክስታት 
ትነጽጎ እያ ዘላ። 
  እዚ ጉዳይ ኣብ ወርሒ መስከረም 

2024 ክስማዕ ክጅምር ምዃኑ ክሕበር 
እኳ እንተጸንሐ፡ ሕጂ ግና ዝመጽእ ሰሙን 
ዕለተ ሰኑይ ክጅምር ምዃኑ፡ ምንጪታት 
ሃገረ እንግሊዝ ሓቢረን ኣለዋ።

ጋቪ፡ ናብ ልምምድ ተመሊሱጋቪ፡ ናብ ልምምድ ተመሊሱ
ሓደ ካብ ወሰንቲ ተጻወትቲ ባርሴሎና 

ዝኾነ ጋቪ፡ ብሰንኪ ዘጋጠሞ መጉዳእቲ 
ንኣስታት 10 ኣዋርሕ ካብ ንጥፈታት 
ኵዕሶ እግሪ ተኣልዩ ድሕሪ ምጽናሕ፡ 

ውድድር ክፍልታት ሚኒስትሪ ምክልኻል
ስፖርታዊ ውድድር ክፍልታት ሚኒስትሪ 

ምክልኻል፡ ዝሓለፈ ሰሉስን ረቡዕን ቀጺሉ 
ነይሩ። 
  ኣብ መዓስከር ደንደን ክለብ ቦውሊን 

ጸወታ ኵዕሶ መርበብ ደቂ ተባዕትዮ ተኻዪዱ። 
ኣብ ዝሓለፈ ውድድር ከይተሳዕረት ዋንጫ 
ዘልዓለት ሳቡር ንሓሊበት 3ብ2 ክትስዕራ 
እንከላ፡ ዓራግ ንዒታሮ 3ብ2 ረቲዓታ። 
ከምኡ’ውን ኣባሓኒ ንዒታሮ 3ብ0፡ ሂምቦል 
ድማ ንሓሊበት ስዒራታ።
  ኣብ ናይ ደቀንስትዮ ጸወታታት ድማ፡ 

ሳቡር ንሓሊበት 2ብ0 ክትስዕራ ከላ፡ ዒታሮ 

ድማ ንዓራግ ረቲዓታ። 
  ብዘይካ’ዚ፡ ኣብ ጸወታ ኵዕሶ እግሪ 

ደቂ ኣንስትዮ፡ ሳቡር ካብ ሩታ ሙሴ 
ብዝረኸበተን ክልተ ሸቶታት ንሓሊበት 
2ብ0 ስዒራታ። ዒታሮን ዓራግን ግና 0ብ0 
ተፈላልየን። ብተወሳኺ ዒታሮ፡ ካብ ፊዮሪ 
ዑቕባሚካኤል ብዘመዝገበታ እንኮ ሸቶ 
ንኣባሓኒ 1ብ0 ስዒራታ። ሓሊበት’ውን፡ ካብ 
ቅሳነት ክፍላይ ክልተ ካብ ዋርሳይ መልኣከ 
ሓንቲ ሸቶ ብምቑጻር፡ ንሂምቦል 3ብ0 
ከምዝረተዓታ፡ ጸብጻብ ናይ’ቲ ውድድር 
የረድእ።

ኣርቴታ፡ ሓዲሽ ውዕል ፈሪሙኣርቴታ፡ ሓዲሽ ውዕል ፈሪሙ
ኣሰልጣኒ ኣርሰናል ሚካኤ ኣርቴታ፡ ክሳብ 2027 ዘጽንሖ ሓዲሽ ናይ ሰለስተ ዓመታት ውዕል 

ትማሊ ሓሙስ ፈሪሙ።
  እዚ እስጳኛዊ፡ ምስዛ ክለብ ዝጸንሖ ውዕል ኣብዛ ወቕቲ እዩ ዘብቅዕ ነይሩ። በዚ ሕጂ ፈሪምዎ 

ዘሎ ውዕል ከኣ፡ ዓመታዊ ዝወስዶ ዘሎ መሃያ፡ ብትሽዓተ ሚልዮን ዩሮ (11.7 ሚልዮን ዶላር) 
ክውስኽ ምዃኑ ይሕበር።
  ኣብ ታሕሳስ 2019 ንወዲ ሃገሩ ኡናይ ኢምረ ተኪኡ መዝነት ምስልጣን ክለብ ኣርሰናል 

ዝተቐበለ ኣርቴታ፡ ኣብታ ወቕቲ ዕውትቲ ኤፍ.ኤ ካፕ ክትከውን ኣኽኢልዋ እዩ። ከም ኣሰልጣኒ 
ከኣ፡ ቀዳመይቲ ጽዋኡ እያ። እዚ ወዲ 42 ዓመት ዓላሚ፡ ብፍላይ ኣብ ዝሓለፉ ክልተ ዓመታት 
ተወዳዳሪት ክለብ ብምህናጽ፡ ምስታ ነዚ ሊግ ዓብሊላቶ ዘላ ማን ሲቲ ክቃለስ ተራእዩ እዩ - ዋላ’ኳ 
ኣብ ክልቲአን ወቕትታት ኣብ ኣጋ መወዳእታ ዋንጫ እንተተመንጠለ። 
  ድሕሪ 2003-04 ጽዋእ ፕሪመር ሊግ ዘየልዓለት ዘላ ኣርሰናል፡ ድሕሪ ጽባሕ ናብ ቶተንሃም 

ተጓዒዛ ናይ ደርቢ ጸወታ ከተካይድ እያ። እዛ ጋንታ፡ ካብ ሰለስተ ግጥማት ሸውዓተ ነጥቢ 
ብምእካብ፡ ኣብ ራብዓይ ደረጃ ትርከብ።

ትማሊ ሓሙስ ናብ ልምምድ ተመሊሱ።
  እዚ እስጳኛዊ ኣከፋፋሊ፡ ዝሓለፈ 

ዓመት ወርሒ ሕዳር፡ ንሃገሩ ወኪሉ ኣብ 
መጻረዪ ግጥም ዋንጫ ኤውሮጳ 2024 
እናተጻወተ እንከሎ እዩ፡ ኣብ የማነይቲ 
ብርኩ ከቢድ መጉዳእቲ ገጢምዎ። 
ሰሪ’ዚ እናነብዐ ክወጽእ ዝቐሰቦ መጉዳእቲ 
ከኣ፡ ንኣስታት 10 ወርሒ ካብ ንጥፈታት 
ተኣልዩ ጸኒሑ።
  ባርሴሎና፡ ትማሊ ተጻወትታ ልምምድ 

እናገበሩ ኣብ ዝዘርገሓቶ ቪዲዮ ግና፡ እዚ 
ወዲ 20 ዓመት ተጻዋታይ እውን ምስኦም 
ልምምድ እናገበረ ተራእዩ ኣሎ። እንተኾነ፡ 
ኣብ ቀረባ ግዜ ናብ ስሩዕ ጸወታ ክምለስ 
ትጽቢት ኣይግበረሉን። ይዅን’ምበር፡ 
ዋላ’ኳ ናብ ስሩዕ ጸወታ ዝምለሰሉ እዋን 
ኣይፈለጥ፡ ናብ ልምምድ ምምላሱ ግና 
ንስድራ-ቤት እዛ ጋንታ ዓቢ እፎይታ 
እዩ። ናብ ቀዳመይቲ ጋንታ ተመሊሱ 
ከኣ፡ ነታ ኣብዘን ዝሓለፋ ሳምንቲ ዋሕዲ 
ዓይነታውያን ኣከፋፈልቲ ዘጋጠማ 
ክለቡ ዓቢ ድርዒ ክኸውን ይግመት - 
ብቕልጡፍ ናብ ብቕዓቱ ምስ ዝምለስ።
  ኣብ ትሕቲ ኣሰልጣኒ ሃንሲ ፍሊክ 

ብጽቡቕ ነቒላ ዘላ ባርሳ፡ ሰንበት ናብ 
ጂሮና ተጓዒዛ ሓሙሸይቲ ናይ ሊግ 
ጸወታኣ ከተካይድ እያ። ምሉእ 12 
ነጥቢ ዘለዋ ባርሳ፡ ንናይ ዝሓለፈ ዓመት 
ሻምፕዮን ላ’ሊጋ ዝነበረት ሪያል ማድሪድ፡ 
ብኣርባዕተ ነጥቢ በሊጻ ኣብ ቀዳማይ 
ደረጃ ትርከብ።



 ተረኛ ፋርማሲ ተረኛ ፋርማሲ ጎደና 
ጎደና ክሳድ ጉዋ 195 ከባቢ 2ይ ደረጃ ቤ/ት ይሳቕ ተወልደ መድህን

ቁ.ስልኪ ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ሓዳስ   ኤርትራ 13 መስከረም 2024 - ገጽ 8 መበል 34 ዓመት ቁ.11

ህንጸት መስመር ጋዝ ሃገራት ደቡብ ኤስያ ተዛዚሙ
ጋዝ ከመሓላልፍ ከምዝኽእል እዩ ዝግለጽ 
ዘሎ።
መስርሕ ህንጸት ናይ’ቲ መስመር፡ ኣብ 

2015 ጀሚሩ ኣብ 2018 ክዛዘም መደብ 
እኳ እንተነበረ፡ ብሰንኪ ጸጥታዊ ዘይምርግጋእ 
ኣፍጋኒስታን ግና ከምእተደናጎየ፡ ጸብጻባት 
የረድኡ።

ኣብ መስርሕ ህንጸት ዝጸንሐ ንኣርባዕተ 
ሃገራት ደቡባዊ ኤስያ ዘራኽብ መስመር 
ባህርያዊ ጋዝ ተዛዚሙ፡ ንስራሕ 
ከምእተዳለወ ተቓሊሑ።
እዚ ንኣፍጋኒስታን፡ ቱርከሚኒስታን፡ 

ፓኪስታንን ህንዲን ዘራኽብ ‘ታፒ’ ዝተሰምየ 
ናይ ዓሰርተ ቢልዮን ዶላር ፕሮጀክት፡ 
ስርሑ ኣብ ቀረባ መጻኢ ከምዝጅምር፡ ሰብ-
መዚ እተን ሃገራት ገሊጾም።

እቲ ፕሮጀክት፡ ቀረብ ባህርያዊ ጋዝ 
ብምውሓስ፡ ኣብ ቊጠባ ኣርባዕቲአን 
ሃገራት፡ ብፍላይ ድማ ናይ ኣፍጋኒስታን 
እወታዊ ተራ ከምዝህልዎ ይግመት።
እቲ ካብ መሬት ኣፍጋኒስታን ዝብገስ 

1,800 ኪሎሜተር ዝንውሓቱ መስመር፡ 
ዓመታዊ ልዕሊ 33 ቢልዮን ሜትሮ ኩቦ 

ሰሜን ኮርያ፡ ባለስቲካዊ ሚሳይላት ወንጪፋ
ሰሜን ኮርያ፡ ሓያሎ ናይ ሓጺር ርሕቀት 

ባሊስቲካዊ ሚሳይላት ናብ ምብራቓዊ 
ገማግም ባሕራ ከምዝወንጨፈት፡ ደቡብ 
ኮርያ ገሊጻ።

ሰሜን ኮርያ፡ ድሕሪ ክልተ ኣዋርሕ 
ንፈለማ እዋን ናይ ሓጺር ርሕቀት 
ባለስቲካዊ ሚሳይላት ከምዝወንጨፈት 
እያ ደቡብ ኮርያ ትሕብር።
እቲ ሚሳይላት፡ ናብ ባሕሪ ቅድሚ 

ምእታዉ ንኣስታት 360 ኪ.ሜ 
ከምእተጐዓዘ እውን እቲ መግለጺ 
የመልክት።
 “እዚ ተግባራት፡ ንሰላምን ምርግጋእን 

ሓውሲ ደሴት ኮርያ ኣብ ሓደጋ ዘእቱ 
ንጹር ተጻብኦ’ዩ” ክብል ሰራዊት ደቡብ 
ኮርያ ኣብ ዘውጸኦ መግለጺ ሓቢሩ ኣሎ።
ሰሜን ኮርያ ግዳማዊ ተጻብኦታት 

ንምምካት፡ ኣብ ምምዕባል ኑክለስያዊ 
ኣጽዋር እተካይዶ ወፍሪ ከም እተዕብዮ፡ 
ፕረዚደንት’ታ ሃገር ኪም ዮንግ ኡን ኣብ 
ዝሓለፈ መዓልታት ምግላጹ ይዝከር።
ኣመሪካን መሻርኽታን ዘካይዳኦ 

ዘለዋ ተጻባኢ ምዃኑ ዝገለጾ ሓባራዊ 
ወተሃደራዊ ንጥፈታት፡ ንሰሜን ኮርያ 
ኑክለስያዊ ኣጽዋራ ኣብ ተጠንቀቕ 
ከተጽንሕ ዝደፋፋእ ምኽንያት ከምዝኾነ 
እዩ፡ ፕረዚደንት ኪም ኣፍሊጡ።

ሰሜን ኮርያ፡ ልኡላውነታን ግዝኣታዊ 
ሓድነታን ንምውሓስ፡ ዘለዋ ኣጽዋር ካብ 
ምጥቃም ድሕር ከምዘይትብል ድማ 
ኣጠንቂቑ።
ሰሜን ኮርያ፡ ከም መልሰ-ግብሪ ናይ’ቲ 

ኣመሪካን ደቡብ ኮርያን ዘካይዳኦ 
ዘለዋ ‘ተዂታዂ’ ክትብል እትገልጾ 
ወተሃደራዊ ልምምዳት፡ ዝተፈላለየ 
ዘመናዊ ኣጽዋር ክትፍትን ምጽናሓ 
ይፍለጥ።

ህ/ሪ ቻይና፡ “ስጒምቲ ክወስድ’የ” ትብል
ህዝባዊት ሪፓብሊክ ቻይና፡ ንባሕሪ 

ደቡብ ቻይና ኣብ ልዕሊ ዘጠቓልል 
ልኡላዊ መሬታ ዝካየድ ዝኾነ ግዳማዊ 
ምትእትታው ስጒምቲ ከምእትወስደሉ፡ 
ሓደ ላዕለዋይ ወተሃደራዊ ብዓል-ስልጣን 
እታ ሃገር ኣፍሊጡ።
እቲ ብዓል ስልጣን፡ ንጋዜጠኛታት ኣብ 

ዝሃቦ ሓበሬታ፡ “ባሕሪ ደቡብ ቻይና፡ ሰላም 
ዝሰፈኖ ባሕሪ ኮይኑ ክቕጽል እዩ ተስፋና” 

ክብል ኣብሪሁ።
ይዅን’ምበር፡ ኣመሪካ፡ ልኡላውነት 

ቻይና ብምጥሓስ ብስቱር ይዅን ብቕሉዕ 
ዝኾነ ምንቅስቓስ ምስእተካይድ፡ ሃገሩ 
ከምዘይትጻወሮ፡ እቲ ብዓል-ስልጣን ወሲኹ 
ኣብሪሁ።
ብዘይካ’ዚ፡ ኣንጻር መሬታዊ፡ ልኡላዊን 

ማያዊን መሰላትን ረብሓታትን ቻይና 
ዝቐንዑ ናይ ጽልኢ ፖሊሲታት፡ ሓይልታት 

ምክልኻል ቻይና ተሪር ግብረ-መልሲ 
ክህበሉ ከምዝኽእል ኣጠንቂቑ።
ንሱ ወሲኹ፡ ፍታሕ ናይ’ቲ ተፈጢሩ ዘሎ 

ወጥሪ እውን ኣብ ኣመሪካ ከምዝምርኮስ 
ኣነጺሩ።
ኣብ ዝሓለፈ ኣዋርሕ፡ መራኽብ ቻይናን 

ፊሊፒንስን፡ ኣብ ባሕሪ ደቡብ ቻይና ኣብ 
ተኸታታሊ ግጭታት ኣትየን ምንባረን 
ጸብጻባት የመልክቱ።

ኢራንን ዒራቕን፡ ኣብ ዝተፈላለየ ጽላታት 
ምትሕብባረን ከዕብያ ተሰማሚዐን

ኢራንን ዒራቕን፡ ኣብ ጸጥታን 
ካልእ ጽላታትን ምትሕብባረን ከዕብያ 
ከምእተሰማምዓ ተገሊጹ።
እዚ ዝተገልጸ፡ ኣብ ዒራቕ ናይ ሰለስተ 

መዓልታት ምብጻሕ ዝፍጽም ዘሎ 
ፕረዚደንት ኢራን መስዑድ ፐዘሽክያን፡ 
ናብ ዒራቕ ኣምሪሑ ምስ ቀዳማይ 
ሚኒስተር’ታ ሃገር መሓመድ ሺዓ ኣል-
ሱዳኒ ኣብ ከተማ ባቕዳድ ኣብ ዘካየዶ 
ርክብ እዩ።
ኣብ’ቲ ርክብ፡ ክልቲአን ሃገራት ጸጥታ 

ብምውሓስ ኣንጻር ሽበራ ክሰርሓ ምዃነን 
ኣፍሊጠን።

ብዘይካ’ዚ፡ ኢራንን ዒራቕን፡ ኣብ ንግዲ፡ 
ሕርሻ፡ ትምህርቲ፡ መራኸቢታትን ካልእ 
ጽላታትን ክደጋገፋ ተሰማሚዐን ኣለዋ።
ብተወሳኺ፡ ክልቲአን ሃገራት ግዳማዊ 

ምትእትታው ንምግታእን ንምቅዋምን 
ብሓባር ክሰርሓ ምዃነን ኣነጺረን።
ፕረዚደንት ፐዘሽክያን፡ ኣብ ዝሓለፈ 

ወርሒ ሓምለ ፕረዚደንት ኢራን ኮይኑ 
ድሕሪ ምምራጹ፡ እዚ ኣብ ዒራቕ ዘካይዶ 
ዘሎ ምብጻሕ ናይ ፈለማ ዑደቱ እዩ።
እዚ ከምዚ’ሉ እንከሎ፡ ፕረዚደንት 

ፐዘሽክያንን ቀዳማይ ሚኒስተር ኣል-ሱዳኒን፡ 
ኣብ ጉዳይ ጸጥታ ዞባ ማእከላይ ምብራቕ፡ 

ብፍላይ ድማ ኣብ ጉዳይ ወሽመጥ ቓዛ 
ኣመልኪቶም ከምዝዘተዩ ተቓሊሑ።
ፕረዚደንት ፐዘሽክያን፡ ኣብ ዒራቕ ኣብ 

ዘካይዶ ዘሎ ምብጻሕ፡ ናብ ሓወልቲ ናይ’ቲ 
ኣብ 2020 ብመጥቃዕቲ ኣመሪካ ዝተቐትለ 
ላዕለዋይ ኣዛዚ ሰራዊት ሓለዋ ሰውራ 
ኢራን ዝነበረ ቃስም ሱለይማኒ ከምዝበጽሐ 
ተገሊጹ።
ድሕሪ ናይ ዒራቕ ዑደቱ፡ ፕረዚደንት 

ፐዘሽክያን ናብ ዞባ ኩርዲስታን ብምምራሕ 
ምስ ኩርዳውያን ሰበ-ስልጣን ርክብ 
ከካይድ ምዃኑ’ውን ኣገልግሎት ዜና 
ኢራን ሓቢሩ።

ማሊ፡ ንማዕከን ዜና ‘ቲቪ5 ሞንደ’ ኣጊዳ
መንግስቲ ማሊ፡ እታ ኣብ ሃገሩ ብቋንቋ 

ፈረንሳ መደባታ ክትፍኑ ዝጸንሐት ማዕከን 
ዜና ‘ቲቪ5 ሞንደ’፡ ንሰለስተ ኣዋርሕ 
ንጥፈታታ ከተቋርጽ፡ ዝሓለፈ ረቡዕ ውሳነ 
ከምዘመሓላለፈ ኣፍሊጡ።
እታ ማዕከን ዜና ፈረንሳ፡ ዘይሚዛናዊ 

ሓበሬታ ከተመሓላልፍ ኣብ ርእሲ ምጽናሓ፡ 
ባህሊ ፈረንሳ ብዋጋ ባህልን ክብርታትን 
ህዝቢ ማሊ ኣብ ሃገሩ ንምስራጽ ክትነጥፍ 

ከምዝጸንሐት፡ መንግስቲ ማሊ ወቒሱ።
መንግስቲ ማሊ፡ ብተመሳሳሊ ጉዳይ 

ዝኸሰሰን ማዕከናት ዜና ሃገራት ምዕራብ 
ክዓጹ እዚ ናይ ፈለማ ከምዘይኮነ፡ ጸብጻባት 
የረድኡ።
ኣቐዲሙ ኣብ ሃገሩ ተዋፊሩ ዝጸንሐ 

ሰራዊት ፈረንሳ ዘባረረ መንግስቲ ማሊ፡ 
ምስ’ታ ሃገር ዝጸንሖ ወተሃደራውን 
ጸጥታውን ውዕላት እውን ከምዝሰረዞ 

ዝዝከር እዩ።
ኣብ ማሊ ዝጸንሐ ሰራዊት ፈረንሳ፡ ጠንቂ 

ናይ’ቲ ኣብታ ሃገር ተኸሲቱ ዘሎ ጸጥታውን 
ወተሃደራውን ቅልውላዋት ምዃኑ’ዩ፡ እቲ 
መንግስቲ ዝኸስስ።
ጎረባብቲ ማሊ ዝኾና ቡርኪናፋሶን 

ኒጀርን ብተመሳሳሊ፡ ምስ ፈረንሳ ዝጸንሐን 
ወተሃደራውን ጸጥታውን ውዕላት ሰሪዘናኦ 
ምህላወን ይፍለጥ።

